
Bamukan 
Kabini bamanankan lafali da Mìnɛna dodaɲɛw la 1980 sànw na, kan mɛnbaaw Fɔlɔla kà tɔgɔ dalen Ye 
màbɛn miiriyaw la : wale, kumasen, … Olu ni sàbaba Bὲnna bàri ni mɔ̀gɔ min Dònna bamanankan 
kàlanbulon ‘kɔnɔ, màbɛn miiriyaw weelecogo tɛ K’i ma ‘dunan ye bilen. Kà Fàra kan màbɛn miiriyaw 
tɔgɔ dali kan, bàngudɔn fana Ye dɔnniyabolo dɔ ye tɔgɔko bɛ Sɔ̀n kà Kɛ min miiriyaw la bamanankan 
na. O la, tìle n’a màntonw kùnkanmiiriyaw tɔgɔ dali Bɛ fàsiri in na. Laɲini ye kà bàngudɔn kàlan kɛli 
Nɔ̀gɔya bamanankan na. Tɔgɔw ɲinini fὲɛrɛ min Bìlara ‘sèn kan fàsiri ‘kɔnɔ, o Waleyara sira fìla fɛ. Sira 
kelen na, a Лinina k’a Dɔn ni ‘tɔgɔ Bɛ tìle n’a màntonw miiriya minnu na kan ‘kɔnɔ k’o tɔgɔ Tà kà baara 
Kɛ n’olu ye. Sira ‘tɔ̀ kelen na, ni ‘tɔgɔ ma Ye a miiriya min na, ɲininikɛla ye tɔgɔ dacogo Лini o la ni 
bamanankan yὲrɛ ka tɔgɔda fὲɛrɛw ye. Bolo fìlanan ta ɲɛnabɔli ma Лὲ fὲlaw ɲìninkali kɛli ‘kɔ kà mɔ̀gɔw 
dalakanw Tɔ̀mɔ kà ‘sugandili Kɛ olu la sàni ɲininikɛla yὲrɛ kà tɔgɔ Da a la ni tɔgɔdafὲɛrɛ dàlilumaw ye 
kan ‘kɔnɔ. 

‘Daɲɛ kolomaw : bamanankan, bàngudɔn, tɔgɔ, mànton, miiriya 

Résumé 
Depuis la décennie1980, le processus d'enrichissement terminologique fut entamé en bamanankan 
lorsque les locuteurs de la langue ont assisté d'abord à l'éclosion des métalangues en bamanankan : wale 
(verbe), kumasen (phrase), ... Ces dénominations sont parvenues à s’implanter d’autant plus qu’elles ne 
sont étrangères aux sortants des centres d’alphabétisation. En plus des métalangues, les sciences 
physiques sont un domaine dont les concepts peuvent être en manque de dénominations bamanan. À cet 
égard, le présent article porte sur la dénomination des notions du système solaire en bamanankan. 
L’objectif est de faciliter l'enseignement des sciences physiques en bamanankan en rendant disponibles 
les dénominations bamanan des concepts de base. Pour cela, le cadre méthodologique adopté dans le 
travail s’articule en deux phases. D’une part, le cadre a cherché à découvrir les notions du système 
solaire pourvues de dénominations bamanan afin de reconduire ces dernières dans l’enseignement des 
notions. D’autre part, à la découverte de concepts dépourvus de dénomination dans la langue, une 
dénomination leur est attribuée dans le respect des normes endogènes de dénomination disponible en 
bamanankan. La deuxième phase de la méthodologie a nécessité un recueil des acquis de dénomination 
avant l’intervention en personne du chercheur à l’aide des démarches appropriées. 

Mots-clés : bamanankan, concept, dénomination, sciences physiques, planètes satellites 

Abstract 
Since the 1980s, the process of lexical enrichment in Bamanankan began when the speakers of the 
language first witnessed the emergence of metalanguages: wale (verb), kumasen (sentence), ... These 
terms came out to be established, since they became familiar to any graduate of literacy centers. In 
addition to metalanguages, physics is a field where concepts may lack Bamanan names. In this regard, 
this article focuses on the Bamanankan terminology for concepts related to the solar system. The 
objective is to facilitate the teaching of physics in Bamanankan by making Bamanankan names available 

for basic concepts. To this end, the methodological framework adopted in this work is structured in two 
phases. Firstly, the framework sought to identify concepts related to the solar system that already had 
Bamanan names in order to incorporate these names in the teaching process. Furthermore, when 
discovering concepts lacking a name in the language, a name is assigned to them in accordance with the 
indigenous naming conventions available in Bamanankan. The second framework of the methodology 
required gathering existing names before the researcher's in-person intervention, using appropriate 
procedures. 
 
Keywords: bamanankan, concept, name, physics, planet  

 

Dadonkan 

Kà bàngudɔn Kàlan1 kàlandenw2 ‘kùn Mali kàlansow ‘kɔnɔ, o Y’an ‘dèlinnako3 ye 

fàransɛkan na. Nkà ni mɔ̀gɔ min Ko i b’a Kàlan kàlandenw ‘kùn Mali kanw na, 

‘kɛrɛnkɛrɛnnenya la bamanankan na, i bɛ ‘gὲlɛya fɔlɔ min Sɔ̀rɔ o bɛ Kɛ bàngudɔn miiriyaw 

lasecogo ye ni bamanankan dànmanatɔgɔw ye.  

Fɛn min b’an Bìla ka dodaɲɛko baara Kɛ fàrafinnakanw na o ye dɔnniya kàlanni nɔ̀gɔya 

nɔ̀fɛko ye ani dɔnniya fòrobayali nège. Dɔnniya kàlanni ka gὲlɛn fɔlɔ ‘kuma tɛ a kàlanni fana 

ma walekan na. Bàngudɔn kàlanni bamanankan na o wajibikun Bɔra Mali kanw lakodɔnni na 

kà Kɛ kùnnasigikan ye 2023 sàriyabaju tàlen ‘kɔnɔ. O sàriyabaju b’a To màgo bɛ Jɔ̀ lakàlanni 

kɛli la bamanankan na dɔnniya dakun bɛɛ la. O la, tìle n’a màntonw kùnkanfaamuyaw laseli 

màgo bɛ Jɔ̀ miiriyaw dodaɲɛw la.  

O siratigɛ la, yala tìle n’a màntonw miiriyaw tɔgɔko bɛ ‘labɔli Kɛ bamanankan na wa?  

Bìsigili bolo ma, an b’o ɲìninkali Jaabi ko tìle n’a màntonw miiriyaw tɔgɔ min Bɛ 

bamanankan na k’o tɛ ‘labɔli Kɛ ni ‘tɔgɔ ma Лini dɔw la walasa k’u kàlan Kɛ kàlandenw ‘kùn 

bamanankan jɛlen na. O la, an ka làseli mana Se miiriya min ma k’o tɔgɔ Sɔ̀rɔ bamanankan 

‘kɔnɔ kàkɔrɔ, an bɛ baara Kɛ n’o tɔgɔ ye. O bɛ Dɔn ni baara kɛli ye ‘daɲɛgafe bɔlenw ni 

daɲɛsangalanw lajɛli ye. Nkà, ‘bɔ mana Kɛ ‘miiriya tɔgɔntan minnu kan sɛbɛnfɛnw lajɛlen ‘kɔ, 

‘tɔgɔ bɛ Da olu la ni bamanankan yὲrɛ ka tɔgɔdafɛɛrɛw sira ye kà sɔ̀rɔ kà làseli Kɛ n’olu ye (Bɔ 

fàsira dakun 3.1 la). 

Mùn ni mùn b’a Jìra an na ko tɔgɔ Bɛ miiriya dɔw la bamanankan na kà dɔw To yèn? Sɛbɛnni 

minnu Bɛ bàngudɔn kan bamanankan na o dɔgɔya b’an ka bìsigikan Sɛmɛntiya. ‘Mìsali la, a 

miiriya minnu tɔgɔ Dara fàransɛkan na ko Jupiter, Terre, Vénus, diamètre, hélium, orbite, ‘tɔgɔ 

Yera o dɔw la sɛbɛnfɛnw ‘kɔnɔ cogo min na, ‘tɔgɔ ma Ye o dɔw la tèn. Tɔgɔ Yera minnu na o 

 
1 Daɲɛ fɛn o fɛn Fɔra kà walejɔyɔrɔ Tà kumasenw ‘kɔnɔ, o ‘sìginiden fɔlɔ Bìlara kùnbaba la fàsiri ‘kɔnɔ: kà Bɔ. 
2 Fàsiri in bɛ daɲɛ kanhakɛ Sìgi. A bɛ ‘daɲɛ kanhakɛ jìginnenw dɔrɔn ta Sìgi u ‘kanɲɛ fɔlɔ kan ni tùlu jὲngɛlen ye kà Taa 

numan fɛ (‘) walasa k’u Dànfara kà Bɔ ‘daɲɛ kanhakɛ yὲlɛnnenw ma ‘tàamashɛn ma Bìla minnu na: bòli (sènnateliyali kà Sàgo 
taama kan), boli (bàtofɛn màkilita). 

3 Sɛbɛn in kàlanbaa bɛ nà To kà dɛnnan (‘) bìlalen Ye kà Kɔ̀n daɲɛ dɔw ‘sìginiden fɔlɔ ‘ɲɛ. ‘Fìli tɛ. A Dabɔr’a ‘kan ma 
fàsiri sɛbɛnbaa fɛ kà tɔgɔ faranfasibaliw kanhakɛ Sìgi o kanhakɛ nàyɔrɔw la. O la, i bɛ Bɔ a tàamashɛn kan tɔgɔw de ‘kɔrɔ k’u 
To faranfasibali la. Nkà n’a min Fɔra faranfasilen na, tàamashɛn in tɛ Ye yèn: ‘dòolo (faranfasibali), dòolo (faranfasilen).  

dɔw ye Terre (Dùgukolo), diamètre (kòorikɔnɔ), orbite (taasira), Vénus (sìgidoolo) (M. Dukure 

2007; 2021). ‘Tɔgɔ ma ye minnu na o dɔw ye Jupiter, hélium, volcan, nutation, magma.  

Kà Fàra o kan, Kɔ̀rɔlenfɔ bolo ma, ɲinini minnu ye an ka sɛbɛn in Kɔ̀n bàngudɔn miiriyaw 

tɔgɔko kan o fànba Ye kɛnyɛrɛye taw ye. Jàmana ka cakɛdaw ka baara ma Se bàngudɔn dakun 

ma kosɛbɛ ‘sababu caman na. Bàngudɔn kàlanni bɛ da Mìnɛ kàlan sàn 7nan na. Kàlan kɛli 

bamanankan na o tɛ Se o dakun ma. Sɛbɛnfɛn minnu Kumana bàngudɔn kan dɔɔnin olu ye 

dɔnniyagafe dɔw ni làseli dɔw ye ORTM na. Dɔnniyagafe min Gὲrɛla dɔnniyabolow sɔgɔbɛli 

la o Ye Dɔnniyakalan sàn 5nan-6nan ye (M. Danbele, 2004). O ma Fɛrɛ bàngudɔn dànmanatɔgɔw 

ma bàri a gafe kɔnɔko bɛ Dàn kàlan dakun min ma (sàn 5/6), o tɛ Se bàngudɔn kàlanni ma (sàn 

7nan). O kosɔ̀n, an ka miiriyaw tɔgɔ ma Ye o ‘kɔnɔ. ‘Sɛbɛnfɛn wɛrɛ minnu Yera an fɛ tìle n’a 

màntonw dodaɲɛw kan olu Kɛra Bɛnbakan dùngew tɔn ka ‘ɲinininɔw ye. Bɛnbakan Dùngew 

Kɛra Mali kanw ‘lapasatɔn ye min Sìgira ‘sèn kan 1975 Abdulay Bari (Dnafla ɲɛmɔgɔ 1991) ni 

Mamadu F Dukure fɛ. Mɔ̀gɔ wɛrɛw Fàrala olu kan i n’a fɔ Mamadu Laminn Kanute, Amadu 

Tanba Dunbuya, Isa Ncayi… Dukure Kɛra bàngudɔn kàramɔgɔ ye u ‘cɛ la min ka cɛsiri Bòlila 

miiriyaw tɔgɔ dali kan bamanankan na. Ale ka sɛbɛnniw b’a Jìra k’u Bɔra tɔgɔma min kan tìle 

mànton 9 ‘tu la o Ye 2 ye (M. Dukure 2008): Dùgukolo (mànton 3nan) ni sìgidoolo (mànton 2nan). 

Bὲnbakan mɔ̀gɔw ka ɲinini ma ‘tɔgɔ labὲnnen Sɔ̀rɔ mànton tɔ̀w la. A tɔn màgo Jɔ̀ra mànton 1lɔ 

tɔgɔko la waati min, a ye ‘fὲɛrɛ Kɛ kà tɔgɔ dɔ Karaba o la ni bamanankan tɔgɔdafɛɛrɛw ye ni 

tàbiyalafɛnw ye (Taa Bɔ fàsiri dakun 2.1, 3.1 la). O tɔgɔ Kɛra Welennin (M. Dukure 2021, ɲ. 

649) ye. U fana Dèlila kà ‘tɔgɔ Karaba mànton 4nan na ko cὲbilen (Taa Bɔ Màra 4 la). 

Taalen ‘ɲɛ, fàsiri in ye baara Kɛ ni ‘dodaɲɛ caman ye minnu fana Tɔ̀mɔna kà Bɔ ORTM ka 

làseli dɔ tàkow la ko Dɔnniya fòrobayali jὲmukan. Ale Ye ‘jὲmukan ye min min Bɛ ‘sèn na 

kabini 2023 sàn marisikalo. A bɛ Tὲmɛ Radio nationale tàngo 92.0 de fɛ. Tìle mànton 9 

kùnkanfaamuyaw Tὲmɛna jὲmukan tàko 8 n’a tàko 17 ‘cɛ. Dodaɲɛ minnu Bɔra o jὲmukan 

‘kɔnɔ, olu Sindira cogo minnu na o fàamuyaw bɛ Sɔ̀rɔ fàsira fàn 2nan màraw ‘kɔnɔ.  

Tɔgɔkaraba minnu Yer’a ko la, an ye mìnɛ kɛ fὲɛrɛ dɔw ma o waleyali la O fὲɛrɛw la fànba 

y’a Bìsigi ko ni ‘tɔgɔ Sera kà Da mànton 3nan na (Dùgukolo) bamanankan na, ko fὲɛrɛ minnu 

y’a To o tɔgɔ Sera kà Da, k’o fὲɛrɛw ɲɔ̀gɔn bɛ Se kà Ladège mànton tɔgɔntanw tɔgɔ dali la. O 

fὲɛrɛ Bɔra Andere (A. Clas, 1985, ɲ. 62) kà kuma dɔ sira fɛ   min Dàntigɛra tàn: 

 

La dénomination utilise le système de la langue pour forger les étiquettes voulues. Toute 
langue a en elle des "matrices lexicogéniques ou terminogéniques" servant de moules 
pour la création de nouveaux termes. Pour toute création, il s'agit bien entendu de 
respecter ce qu'on appelle communément le "génie de la langue, cest-à-dire les modèles 
permanents et habituels. 

O la, a bɛ Fɔ ko mìnɛbolo min Waleyara màntonw tɔgɔ dali la yàn k’o y’a Dabɔ sɛbɛnfɛnw 

lajɛli ma kà Tὲmɛ jὲmukanw lamɛnni kan bàngudɔn kan fo kà nà Se tɔgɔkaraba ma miiriyaw 

la.  

Sɛbɛn in yὲrɛ tilalen Bɛ boloba fìla ye : tìle n’a màntonw ɲɛfɔli ani tìle màntonw tɔgɔko 

bugunnatigɛlanw dili bamanankan na. Boloba fɔlɔ bɛ Bòli tìle mànton kelen-kelenna bɛɛ ɲɛfɔli 

kan i n’a fɔ a bɛ Di kàlandenw ma kàlanso ‘kɔnɔ cogo min na. Boloba ‘tɔ̀ kelen bɛ dodaɲɛw 

bugunnatigɛ dicogo caman Kɛ walasa  miiriyaw n’u dodaɲɛ fàamuyali ka Nɔ̀gɔya mɔ̀gɔw ma. 

Da Sera ‘miiriya caman wɛrɛw n’u tɔgɔ sɔ̀rɔlen ma dɔnniya ‘kɔnɔ ‘fòrobaya la. O bamanankan 

dodaɲɛw n’u fàransɛkan kùnɲɔgɔnmaw sɛrɛ Dira daɲɛsangalan dɔ ‘kɔnɔ. Mànton kɔ̀nɔntɔn fana 

tɔgɔlaɲɛfɔli Dira sɛbɛn tɔ̀nɔbɔbaaw ye. 

 

1. Sannafɛnw la kùnbabaw ka nà u la fitininw na 

Komin sɛbɛn in Bɛ màntoko kan, a ka kan kà Лɛfɔ ni màntonw yὲrɛ Bɛ dakun min na 

sannafɛn tɔ̀w ‘cɛ la. ‘Fɛn kulukutu minnu bɛ Ye kɛnɛ ‘kɔnɔ n’i y’i kùn Jan san fɛ olu bònya Bɛ 

ɲɔgɔn ‘ɲɛ. U bɛɛ bɛ Weele ko sannafɛn. A fɔ ka di ko dòolo Y’u la bèlebele ye. O la, ni dòolow 

Kɛra sannafɛnw na bèlebele ye, ‘ɲìninkali bɛ Kɛ u bɛɛ la dɔgɔman Ye mùn ye ? Kà Fàra o kan, 

kà Bɔ dòolow bònya la kà Jìgin kà Taa sannafɛn bɛɛ la dɔgɔmannin na, sannafɛn sugu jùmɛnw 

Bɛ yèn minnu bònya bɛ ɲɔgɔn ‘ɲɛ kà Taa ? O jaabi la, a bɛ Fɔ ko dòolo bɛɛ Ye tìle ɲɔ̀gɔn ye 

bònya la (Encarta 2009 Collection : soleil). U ka bòn ni fàrimafɛn bɛɛ ye sannafɛnw na. Ni 

dòolow Bɔra yèn, sannakolow fana Bɛ yèn. Olu de bɛ Weele ko màntonw n’u tɛ yeelen Bɔ ani 

n’u bɛ tìle (dòolo) dɔ Lamini u ka bɔnnɔna ‘kɔnɔ walima n’u dɔ fànga fana Sera kà a ‘ɲɔ̀gɔn 

wɛrɛ Bìla a laminini na. Kuma Bɛ an ka tìle ka màrakɔnɔsannakolow de ma yàn i n’a fɔ 

sìgidoolo ni Dùgukolo yὲrɛ. Sannakolo min b’a ɲɔ̀gɔnna dɔ Lamini o bɛ Weele ko kalo. Kalow 

fana Y’u ‘dànmanamanton ye min 1 Bɛ Dùgukolo ‘bolo màntonya la kà 150 ɲɔ̀gɔn Kɛ tìle 

mànton 6nan ‘bolo.  O b’a Jìra ko mànton bɛ Fɔ sannakolo bɛɛ ma n’a bɛ tìle Lamini walima n’a 

bɛ sannakolo dɔ yὲrɛ Lamini.  Olu bɛɛ dùgu ma, sannafɛn minnu Bɛ yèn o dɔw Ye kùnduninw 

ye. Tìle mànton 9nan kɔrɔ de Bìlara olu ka kulu ‘kɔnɔ 2006 sàn na. O mìsali dɔw Ye Make-make 

ni Serɛz ye. O bɛɛ dùgu ma, sannafɛn dɔw Bɛ yèn ko sanwàlon, sankùru, sanmɔ̀ɔnɔ (Futura). O 

sannafɛn dùgumadakun nìnnu dànfara dɔn man di ni ɲinini dɔ ma min ta Diyalatìgɛ. N’o tɛ, an 

b’u caman Fɔ kà Kɛ sanmɔ̀ɔnɔ dɔrɔn ye n’u fànga bannen Nàna Jìgin Dùgukolo forokofiɲɛ 

‘kɔnɔ kà ‘yeelenjuru janba Tìgɛ kàbakolo la ni sufɛla Dòn. Fàamuya dùgumada min Bɛ mɔ̀gɔw 

‘bolo o yeelen in kan o ye ko dòolo dɔ Bìnna. U yὲrɛ ‘ɲùmnan na, ko ‘mɔ̀gɔ duman dɔ dòolo 

bìnnen Dòn. O kɔ̀ni tɛ kuma dàliluma ye.  

LPIA, Vol 2, N° 1 (2026), Special Issue (Part 1) 
DOI : 10.36950/lpia-02-01-2026-17, January 2026



 

 
eISSN: 3042-4046     298 
 

 
Jà 1 : Sannafɛnw suguya dɔw jà jìrali : dòolo (tìle), sannakolow (màntonw), sankùrunin, sanmɔ̀ɔnɔ. 

 

2. Tìle n’a màntonw 

Лininiw y’a Jìra ko tìle b’a fànga Bòli a dafɛsannakolow kan. O sannakolow bɛ Jàte i ko u 

Bɛ tìle ka màra ‘kɔnɔ (Encarta 2009 Collection : planète). ‘Kɔ̀rɔlen kà Nà, o sannakolow bɛ 

Dan kà Kɛ 9 de ye tile ka màntonya la. Kɔsa in na, ‘dàlilu kura dɔ Bɔra 2006 sàn na min ye dɔ 

Bɔ mànton 9 hakɛ la k’a Kɛ 8 ye (Bɔ mànton 9nan yɔrɔ la). Nkà, a ka Fàamu ko sɛbɛn in bɛ 

‘lagamuni Kɛ a sannakolo 9 kelen-kelen kan k’a da Mìnɛ Welennin ma. Tìle b’a fànga bòlili 

min Kɛ a sannakolow kan, o b’a To u bɛ Weele ko màntonw : tìle mànton 9 kɔ̀ni. U sɛrɛ dilen 

Filɛ k’u Ton ɲɔgɔn ‘kɔ n’i b’i Màbɔ tìle la kà Taa : Welennin4, Sìgidoolo, Dùgukolo, Bìlenkolo, 

Ntòlaba, Jikuruntola, Jikurukolo, Jikurubara, Jὲnɛkolo. U tɔgɔw Sɔ̀rɔla bamanankan na cogo 

min na, o fàamuyaw bɛ sɛbɛn tìgɛda sabanan ‘kɔnɔ (Tìle màntonw tɔgɔko bugunnatigɛlanw 

bamanankan na). Jà min Filɛ dùgu ma, o b’a ko tɔ̀ Da kɛnɛ kan. 

 

 
4 Welennin Ye ‘dodaɲɛ ye min kùnɲɔgɔnma ye “Mercure, mercury” fàransɛkan ni angilɛkan na. Ni fàsiri in kàlanbaa 
min bɛ o kan in min sɛbɛnnen Dɔn, o bɛ Se kà Taa daɲɛsangalan yɔrɔ la (3.3 Bamanankan-français-bamanankan 
daɲɛsangalan kɛli dodaɲɛw kan) walasa k’a Yὲrɛ Dὲmɛ welennin n’a ‘ɲɔ̀gɔnnadodaɲɛ caman fàransɛlama dɔnni 
na. O kelen Dòn mànton 9 tɔgɔw angilɛlama dɔnni na dodaɲɛɲɛfɔlan yɔrɔ la (3.2 Mànton 9 dodaɲɛw bugunnaƟgɛ 
dili dodaɲɛɲɛfɔlan ‘kɔnɔ). 

Jà 2 : màntonw nàcogo ɲɔgɔn ‘kɔ kà Bɔ tìle la kà Taa 

 

2.1 Mànton 1lɔ : Welennin 

Welennin Ye tìle mànton 1lɔ ye bàri ale gunnen Dòn tìle la n’a tɔ̀ bɛɛ ye. Fùrancɛ min B’a ni 

tìle ‘cɛ o Ye jànya bàmɛtɛrɛ (bm) miliyɔn 58 ye. Làmagali sira fɛ, i n’a fɔ sannakolow bɛ munu-

munu u yὲrɛ kan cogo min na kɔ̀tɛ cogo la, Welennin fana ka làmagali ye munu-mununi ye a 

yὲrɛ kan. A ka munu-mununi kùntaala bɛ Bὲn ‘tìle 58 ma Dùgukolo kan yàn (Encarta 2009 

Collection : Mercure). O Y’a ka ‘don 1 kùntaala ye. Bɔnnɔnako siratigɛ la, Welennin bɛ Bɔ a 

nɔ̀ na teliyaba de ‘kɔnɔ. A bɛ bòli min Kɛ o la a b’o Kɛ tìle laminini na. A ka tìle laminini 

kùntaala bɛ Bɛ̀n tìle 88 ma. O kɔrɔ Ye ko a ka ‘sàn 1 kùntaala bɛ Bὲn tìle 88 ma Dùgukolo kan. 

O la, ‘tìle 88 kɛ o kɛ, Welennin bɛ tìle lamini fòoriko kelen Kɛ.  

Welennin bònya bɛ Kiimɛ kà Kɛ bàmɛtɛrɛ 4 878 ye a kòorikɔnɔ na. O la, a bɛ Fɔ ko a ka 

dɔgɔ ni Dùgukolo ye fo shὲn 18 ɲɔgɔn. Bàrisogoko siratigɛ la, Welennin bàrisogo Ye bɔ̀gɔ ni 

kaba ani nὲgɛ ye. O ni Dùgukolo ta bɛ ‘tàli Kɛ ɲɔgɔn na kosɛbɛ bàri o ‘fɛn kelenw Ye Dùgukolo 

mànfɛnw ye. A bàrisogo ka sɔsɔlenya bɛ Se (Encarta 2009 Junior : Mercure). 

Welennin ye ‘mànton ye min kànfuntenihakɛ bɛ Se 400° ma tìle fɛ kà Jìgin kà Nà dɛsɛko -

220° la su fɛ. A forokofiɲɛ labɔlen Dòn ‘fiɲɛ fɛgɛnmannin na kà kɔ̀gɔlan ni kàtalan Fàra o kan. 

Hali ni Welennin bɛ Ye ɲɛ gansan na a tὲmɛtumaw fɛ an ni tile ‘cɛ tìlebindaw fɛ, bamaanna 

làadalako dɔnnen tɛ an fɛ min sìrilen Dòn a la. O la, tɔgɔ min B’a la yàn ko Welennin o Dar’a 

la Bɛnbakan Dùngew5 fɛ k’a sabu Kɛ a taasira gɛ̀rɛliba ye tìle la. A taasira nɔrɔcogo tìle la o bɛ 

Se kà Sanga mùsow ka welen n’o jùru kɛcogo ma sèn na. O kɔ fɛ, Bɛnbakan tɔnden dɔ ye 

kùnkandɔn gafe ba Yὲlɛma bamanankan na. O gafe in Kumana Welennin kiimɛ dɔw dɔnni kan 

nìn cogo la : 

 

Sannakolo tɔ si ka yonkonni ma Se ka Kiimɛ, dɔgɔyakojuguya fɛ; nka kùnkandɔn ni kiimɛ ye 
Wulenin ka yonkonni hakɛ Kɛ “43 ye sàn 100 kùntaala kɔnɔ. K’a Dɔn fana ko a sigiyɔrɔ min ni 
Tile ka surun yɔrɔ bɛɛ ye, o bɛ Munun Tle (sic) da fɛ ka  Foori san miliyɔn 3 kɔnɔ (M. Dukure 
2007, ɲ. 42). 
 
 
 
 
 
 
 

 
5 Bɛnbakan Dùngew : Mali kanw n’a tàbiyaw lapasalitɔn min Sìgira Abdulayi Bari ni Mamadu Dukure fɛ 1975 waatiw la 

fo a tɔn ye ‘cɛsiri caman Kɛ fàsokanw labaarali la. 

Jà 3 : Welennin jìracogo a cookoyɔrɔ la tìle ni sìgidoolo ‘cɛ. 

 

2.2 Mànton 2nan : sìgidoolo 

Kofɔli bolo ma, sìgidoolo Ye mànton 2nan ye n’i b’i Màbɔ tìla la kà Taa. Tìle de b’i fànga 

Bòli a kan min b’a Bìla k’ale Lamini. Sìgidoolo bɛ Ye ɲɛ gansan na ni ‘yeelen ye a yὲrɛ ‘ta tɛ 

min ye. Sannakolo Dòn min tɛ yeelen Bɔ nkà a bɛ tìle yeelen Màra mɔ̀gɔw bɛ min Ye a la. A 

ɲɔ̀gɔn yeelenbɔla tɛ kàbakolo la ni tìle ni kalo Bɔr’a la. O de ye mɔ̀gɔw Bìla fìli ‘kɔnɔ bamaanna 

k’a Jàte kà Kɛ dòolo dɔ ye k’a sɔ̀rɔ ‘dòolo tɛ. A yetumaw bɛ Fàlen dùgujɛda ni fìtirida ‘cɛ. 

Sìgidoolo fana Ye tìle mànton fɔlɔ-fɔlɔ ye adamaden ye ɲininiminɛnw bùgubuguma kà Taa 

min kan kà Kɔ̀n mànton tɔ̀ bɛɛ ‘ɲɛ. ‘Mìsali la, Etazunikaw ka Mariner 2 (1962), Mariner 5 

(1965), Mariner 10 (1974). Irisiw fana ka dasumu-sumunan dɔw Bìlara kà T’a kan ko Nfenera 

(Venera). 

Tìle màntonw na, sìgidoolo Ye mɔ̀gɔw dèlinnata dɔ ye bamaanna làadaw la. O de la, a tɔgɔko 

ma Gὲlɛya bàri ‘tɔgɔ B’a la kà ‘tàli Kɛ a sèndoncogo kan sìgida kow la. O Kosɔ̀n, sìgidoolo 

tɔgɔ Sɔ̀rɔla « nὲgɛkɔrɔsigi » kɛwaatiko fɛ. N’a tùn Yera dùgujɛda fɛ fonɛnɛ tùma fɛ, bolokoliw 

tùn bɛ Dɔgɔda ko denmisɛnninw sìgili ‘nὲgɛ ‘kɔrɔ tàamashɛn Yera.  

Sìgidoolo yὲrɛ dànbɔcogo la a kὲrɛfɛsannafɛnw na, a bɛ Fɔ ko a ni tìle cɛ jànya Ye fùrancɛ 

bm miliyɔn 108 ye. A ni Dùgukolo ‘cɛ bɛ Taa bm miliyɔn 42 la kàsɔrɔ k’a ni Welennin ‘cɛ Bὲn 

fùrancɛ bm miliyɔn 50 ma (Encarta 2009 Junior : Vénus). 

Bàrisogoko sira fɛ, sìgidoolo bɔ̀gɔ dilannen Bɛ ni fiɲɛ dùlenba ye ani ‘ji murumurunin. 

Kùluw ni kèrunnidaw ani jifolonw ni dùgukolofɔɔnɔw b’a kan. Sìgidoolo yankan ka dɔgɔ ni 

Dùgukolo ta ye dɔɔnin bàri a kòorikɔnɔ bɛ Bὲn bm 12 102 ma, Dùgukolo ta Ye bm 12 756 ye 

min na. 

Sìgidoolo forokofiɲɛko la, a bɛ Fɔ ko a kànfɔlɔkɔ kolo ka girin kojùgu k’a sababu Kɛ o fɔ̀lɔkɔ 

labɔlen dòn sìsan la kojùgu : 96%. A Yera k’a fɔ ko kìribikumu dɔɔnin fana b’a forokofiɲɛ na. 

Làmagaliko ni bɔnnɔnako siratigɛw la, sìgidoolo bɛ lamagali min Kɛ o Ye munu-mununi ye a 

yὲrɛ kan. A bɛ Munu-munu a yὲrɛ kan jὲnɛkuru cogo la kà Fòori tìle 243 ‘kɔnɔ. O b’a Jìra ko a 

‘don kelen kùntaala bɛ Bὲn o tìle hakɛ ma. Bɔnnɔnako la, sìgidoolo bɛ tìle Lamini kà Fòori tìle 

225 ‘kɔnɔ. O Y’a ka ‘sàn kelen fòorilen ye k’a sɔ̀rɔ Dùgukolo ta y’o la tìle 365 ye. 

Fùntenihakɛko nàsiraw la, sìgidoolo kànfunteni bɛ Yὲlɛn kà Se 480° ma, hakɛ min tɛ Yὲlɛma 

kà Bɔ a cogo la kosɛbɛ (Encarta 2009 Junior: Vénus). 

 

 

 

 

 

 

 

 

 

 

Jà 4 : Sìgidoolo jìracogo a cookoyɔrɔ la Welennin ni Dùgukolo ‘cɛ. 

 

2.3 Mànton 3nan : Dùgukolo 

‘Kofɔli la, Dùgukolo Ye mànton 3nan ye min bɛ Bòli tìle da fɛ n’i y’i kɔ Dòn o ma kà Taa. 

Kɔnɔnamanton 4 dɔ Dòn minnu bɛ Weele ko bɔ̀gɔkurumàntonw (Encarta 2009 Collection : 

planète). O kɔnɔnamanton tɔ̀w ye Welennin ni sìgidoolo ye ani Bìlenkolo. Dùgukolo Ye 

màntonw na wasolenba ye bàri nimaya yakubayalen Dòn a kan ni tɔ̀ bɛɛ ye. Nimaya min ko 

Dòn, nimafɛnya ‘dakun kɔgɔlen de ko Dòn minnu ye baganw ni mɔ̀gɔw ni jiriw ye. Hali ni 

nimaya sɔ̀rɔ ka di ‘sannakolo wɛrɛw kan, o tɛ nimafɛnbaw ‘ko ye bàri halibi mɔ̀gɔya bugunnen 

ma Ye dalikolo ‘fàn si fɛ fɔlɔ. O la, a bɛ Se kà Fɔ ko Dùgukolo Ye adamadenya bàrajuru ye 

faasi. 

Dùgukolo Ye tìle ‘mànton ye sa nk’a yὲrɛ dànmanamanton B’a ‘bolo an bɛ min Weele ko 

kalo A fànga bɛ ‘kalo 1 min Fiyeku a da dɛ, o b’a Lamini tìle 27 ɲɔ̀gɔn ‘kɔnɔ (Encarta 2009 

Junior : la Terre). Лininifɛnw y’a Sɛmɛntiya ko Dùgukolo shì bɛ sàn miliyari 4,6 ɲɔ̀gɔn na 

(Ibidem). 

Dùgukolo n’a sìgiɲɔgɔn tɔ̀w cɛ jànya la, a ka Fàamu ko a ni tìle cɛ jànya Ye bm miliyɔn 150 

ɲɔ̀gɔn ye. Fùrancɛ bm miliyɔn 42 b’a ni sìgidoolo ‘cɛ, o min Y’a dùgumadankan ye kà bm 

miliyɔn 78 ɲɔ̀gɔn Kɛ a ni Bìlenkolo ‘cɛ, o min bɛ Nà a ‘kɔ (Encarta 2009 Collection : Terre). 

Dùgukolo bàrisogoko la, a Dɔnna ko tìle mànton kɔ̀nɔntɔn bɛɛ la, ale de Ye 5nan ye yankan 

bònya la. A kòorikɔnɔ bònya b’o de Jìra bàri o Ye bm 12 756 ye. A bònya tilalen Dòn fìriba 3 

ɲɔgɔn ‘cɛ : a kolo, a bù an’a ŋɔ̀mɔ. A ŋɔ̀mɔ min y’a sanfɛla ye, o fìri Bɛ bm 1 000 ɲɔgɔn la kà 

Jìgin kà Taa. A bù min y’a kolo datugulan ye, o fìyɛ bɛ bm 3 000 ɲɔ̀gɔn na kà Jìgin. A kolo min 

b’a cɛmancɛ la, o tòbagalama6 Dòn min bɛ Tobi a fùnteni fɛ. O bɛ Weele ko dùgubaga. O 

dùgubaga fùntenihakɛ bɛ Yὲlɛn kà Se 6,650 hakɛ ma. 

Dùgukolo bàrilen Dòn mànfɛn minnu na olu Ye bɔ̀gɔ ni ji ani fɔ̀lɔkɔ sugu dɔ ye min bɛ Weele 

ko fiɲɛ. Kùluw ni folonw b’a kan. Dùgukoloyibayibaw fànga ka bòn a kan minnu bɛ Waleya ni 

dùgukoloyɛrɛyɛrɛ ni dùgukolofɔɔnɔ ye. Dùgukolo bɔ̀gɔ mànfɛnw ye fara cὲncɛnsunma ye ani 

nὲgɛ. Dùgukolo bɔ̀gɔ ka sɔsɔlenya bɛ 5,52 hakɛ la, o min ka bòn ni Bìlenkolo ta ye (3,9) nk’a 

tɛ Welennin ta Bɔ (6,1). Dùgubaga min Y’a kolo mànfɛn ye, n’o Fɔ̀rifɔrila kà Poyi kà kɛnɛmana 

Sɔ̀rɔ o bɛ Weele ko dùgukolofɔɔnɔ. 

Bɔnnɔnako sira fɛ, Dùgukolo Ye ‘mànton ye min bɛ tìle Lamini tìle 365 ‘kɔnɔ, o min bɛ 

Weele ko sàn kelen. A ka tìle laminini taasira Bɛ fùntunci cogo la, shὲfan kòoricogo. Lamagali 

la, Dùgukolo bɛ munu-munu a yὲrɛ kan jὲnɛ kuru walima kɔ̀tɛ fununen cogo la. A ka munu-

mununi kùntaala bɛ Bὲn waati 24 hakɛ ma, o min bɛ weele ko don kelen. A munukala jὲngɛli 

min bɛ Weele ko kèlekuli, o bɛ sàn waatiw fàlenni jù la tìlema ni sàmiɲɛ ani fonɛnɛ ni taratile 

‘cɛ (Encarta 2009 Junior : la Terre). 

Dùgukolo kànfuntenihakɛ bɛ Fàlen fùnteni ni nɛnɛ ‘cɛ. A kànfunteni bɛ Se kà Yὲlɛn kà Tὲmɛ 

37 hakɛ kan walima kà Jìgin kà Se fo 00 ni dùgumana cɛ ma ‘yɔrɔ ni ‘yɔrɔ ani ‘waati ni ‘waati. 

A mana Jìgin kà Se 00 hakɛ ma, jiw bɛ Kùru kà Kɛ jikuru ye. Sanji bɛ Kɛ jimugu ye ni dɔw Ko 

o ma ko sanmugu. O mìsaliw bɛ Ye Siberi ‘kɔnɔ, Irisila fàn dɔ. 

Fɔ̀lɔkɔko nàsiraw la, Dùgukolo kànfɔlɔkɔ ye fiɲɛ de ye. A bɔ̀gɔmayɔrɔ sɔɔrilen Dòn 

fɔ̀lɔkɔforoko dɔ ‘kɔnɔ min bɛ Weele ko a forokofiɲɛ. Dùgukolo forokofiɲɛ in bɛ Se kà Jàte kà 

Fàra a fìribaw kan k’a Kɛ olu 4nan ye. A forokofiɲɛ bɛ bm 10 Sɔ̀rɔ an san fɛ. Mànfɛn minnu B’a 

forokofiɲɛ ‘kɔnɔ, olu la fànbaw Ye ninan ye, ɲɔnsina, sìsan, ani fɔ̀lɔkɔ ‘suguya wɛrɛw ye. 

 
6 A ka Fàamu ko “tòdaga  tòdagalama» fɔtɔ tɛ. “Tòbaga (tò + baga)  tòbagalama” fɔtɔ Dòn. “Tòbaga/tòseri” bɛ Fɔ tò 

tobitɔ ma sàni a tobibaa k’a fàsali da Mìnɛ. Ni tò b’o hakɛ la, a nɔɔnicogo n’a lamagacogo a kalaya fɛ, o bɛ ‘tàli Kɛ Dùgukolo 
cɛmabɔgɔ ta la. 

Jà 5 : Dùgukolo jìracogo a cookoyɔrɔ la sìgidoolo ni Bìlenkolo ‘cɛ. 

 

2.4 Mànton 4nan : Bìlenkolo  

Bìlenkolo kofɔli la, a bɛ Fɔ ko mànton 4nan Dòn n’i b’i Màbɔ tìle la kà Taa. A bɛ Da Dùgukolo 

kan kà Sɔ̀rɔ kà Ntòlaba Da a kan. Kɔnɔnamanton fana 4nan Dòn. Bìlenkolo bɔ̀gɔ kolo ka bìlen 

ɲɛlaye la. O de Nàna ni tɔgɔ in dali ye a la bamanankan na : Dùgukolo min ka bìlen. 

Bìlenkolo ni sannakolo tɔ̀w cɛ jànya la, a ni tìle cɛ jànya Ye bm miliyɔn 228 ɲɔ̀gɔn ye. Fùrancɛ 

bm miliyɔn 78 b’a ni Dùgukolo ‘cɛ ani kà bm miliyɔn 550 Kɛ a ni Ntòlaba ‘cɛ (Encarta 2009 

Collection : Mars). 

Bìlenkolo bàrisogo la, a bɛ Fɔ ko ‘bɔ̀gɔkurumanton  Dòn, o min bɛ Dànfara kà Bɔ 

fɔ̀lɔkɔmanton ni jikurumanton ma. Kùluw ni jifolonw b’a kan. Dùguyibayiba nɔ̀w Yera a kan 

dùgufɔɔnɔ ‘sèn bɛ minnu na. Bìlenkolo kòorikɔnɔ bònya Ye bm 6 791 ye, o min Ye Dùgukolo 

ta tilancɛ ye. A bɔ̀gɔ ka sɔsɔlenya bɛ 3,9 hakɛ la, o min bɛ Лini kà Kɛ Welennin ta tilancɛ ye. 

Bìlenkolo kànfuntenihakɛ jìginnenba Ye nɛnɛ dɛsɛko -140 ye ni k’a yὲlɛnnenba Se fùnteni hakɛ 

30 ma.  

I n’a fɔ mànton tɔ̀w, Bìlenkolo bɛ Bɔ a nɔ̀ na wa a fana bɛ Lamàga. A ka bɔnnɔna ‘kɔnɔ, a bɛ 

tìle Lamini tìle 687 ‘kɔnɔ, o min y’a ka sàn kelen kùntaala ye. Làmagali min B’a fɛ o Ye mununi 

ye. A ka munu-mununi kùntaala bɛ Bὲn waati 24 hakɛ ma, o min Ye Dùgukolo ta ɲɔ̀gɔn ye. Sàn 

waatiw bɛ Fɔ-fɔ ɲɔgɔn ‘kɔ shὲn naani min sababu bɛ Bɔ munubɔlɔ kèlekuli la. Forokofiɲɛ dɔ 

Bɛ Bìlenkolo la Dùgukolo cogo la. A forokofiɲɛ kɔ̀ni ‘kolo man girin kà Dùgukolo ta Bɔ. ‘Jisu 

fɛngɛmannin dɔ jàte Yera a forokofiɲɛ na. Bìnlenkolo dànmanamanton fìla Bɛ yèn minnu bɛ 

Jàte kà Kɛ a tɔgɔlakalow ye hali n’u ka kaloya sawura ma Dafa ko Fobos ani Deyimos (Encarta 

2009 Junior : Mars). 

Jà 6 : Bìlenkolo jìracogo a cookoyɔrɔ la Dùgukolo ni ntòlaba ‘cɛ. 

 

2.5 Mànton 5nan : Ntòlaba 

Ntòlaba kofɔli la, a ka Fàamu ko mànton 5nan Dòn n’i b’i Màbɔ tìle la kà T’a fɛ. Ntòlaba bɛ 

Da Bìlenkolo kan kà sɔ̀rɔ kà Jikuruntola Da a kan. Tìle mànton 9 bɛɛ la dànkelen Dòn a yankan 

bònya fɛ. A kòorikɔnɔ bònya Ye bm 142 984 ye a cɛcijala yɔrɔ la. A b’a To Dùgukolo ɲɔ̀gɔn 

1 300 bɛ Bὲn a fa ma. Ntòlaba jìgitigɛbònya fɛ, ɲininikɛla dɔw y’a Da a la ko ‘tìle hàlakilen 

(Encarta 2009 Collection : Jupiter). Ntòlaba Kɛr’a tɔgɔ ye bamanankan na k’a sababu Kɛ a 

yankan n’a sɔsɔcogo ye fɔ̀lɔkɔ la. Sannakolo dòn min Bangera nìn y’a sàn miliyari 5 ye. 

Ntòlaba n’a laminisannafɛnw cɛ jànya la, fùrancɛ bamɛtɛrɛ miliyɔn 778 ɲɔ̀gɔn B’a ni tìle ‘cɛ. 

Fùrancɛ bm miliyɔn 550 b’a ni Bìlenkolo ‘cɛ kà bm miliyɔn 222 ɲɔ̀gɔn Kɛ a ni Jikuruntola ‘cɛ.  

Bàrisogoko sira kan, Ntòlaba Ye ‘fɔ̀lɔkɔmanton ye min bɛ Dànfara kà Bɔ bɔ̀gɔkurumanton ni 

jikurumanton ma. A fɔ̀lɔkɔ mànfɛnw Ye jilan (87%) ni tìlelan (13%) ye (ibidem). Tòlifɔlɔkɔ ni 

sɛmɛnanɲaga mùrumuruninw fana B’a la. Jilan bɛ To sawurayɛlɛma na Ntòlaba ‘kɔnɔ a jilama 

n’a fɔ̀lɔkɔlama ‘cɛ. Jilan jilama B’a fìri min ‘kɔnɔ, o yɔrɔ fùntenihakɛ bɛ Yὲlɛn kà Se fo 10 000 

hakɛ ma. Forokofiɲɛ min Bɛ ntòlaba la, nɛnɛ bɛ Jìgin kà Se fo hakɛ jaasilen -120 ma. Ntòlaba 

Ye ‘mànton ye min lamininen Dòn nkɔ̀n dɔw la minnu Bɛ sàba Bɔ. A lamininkɔnw kɔ̀ni tɛ 

Jikuruntola taw Bɔ yankan na. A lamininkɔnw labɔlen Bɛ gɔngɔn na. 

Ntòlaba ka bɔnnɔnako la, a ka tìlelamini kùntaala bɛ Fòori sàn 11,9 ‘kɔnɔ, o min y’a ka sàn 

kelen ye. A ka bɔ̀lɔkanmunu-munu kùntaala ka sùrun waati 10 ɲɔ̀gɔn na. A ka munu-mununi 

teliyakojuguya y’a To a foololen dòn a cɛcijala yɔrɔ la (Encarta 2009 Junior : Jupiter). 

Tɔgɔlamantonko siratigɛ la, ntòlaba tɔgɔlamantonw (kalow) ka ca kosɛbɛ. Kalo min Yera 

màntonya la a da fɛ o hakɛ bɛ 79 Bɔ bì-bi in na. A kalow la yelen fɔlɔw Yera Galile fɛ kabini 

1610 sàn na. A bolokalo dɔw tɔgɔ ye ko Iyo, Erɔp, Ganimɛd ani Kalisto. 

Jà 7 : ntòlaba jìracogo a cookoyɔrɔ la bìlenkolo ni Jikuruntola ‘cɛ. 

 

2.6 Mànton 6nan : Jikuruntola 

Kofɔli bolo ma, Jikuruntola Ye mànton 6nan ye n’i b’i Màbɔ tìle la kà Taa, a ni min ‘cɛ ye bm 

miliyari 1,43 ye. Jikuruntola bɛ Da Ntòlaba kan kà sɔ̀rɔ kà Jikurukolo Da a kan. A bɛ Nà kà Da 

Ntòlaba kan ni fùrancɛ bm miliyɔn 222 ye kà sɔ̀rɔ kà Jikurukolo Da a kan ni bm miliyari 1,45 

ye. Tìle mànton bɛɛ la, Jikuruntola Ye fìlanan ye a yankan bònya fɛ Ntòlaba bɔlen ‘kɔ yèn. A 

kòorikɔnɔ bònya Ye bm 120 534 ye a cɛcijala yɔrɔ la. Dùgukolo ɲɔ̀gɔn 1 000 bɛ Se kà Dòn 

Jikuruntola ‘kɔnɔ (Encarta 2009 Collection : Saturne). Sannakolo Dòn min ‘yeko fɔlɔ Kɛra 

Galile fɛ 1610 sàn na ni jannafilɛlan ye. 

Jikuruntola Ye tìle ‘mànton ye sa nkà a yὲrɛ dànmanamantonw B’a ‘bolo. Olu Y’a ka kalow 

ye. Kalo min Yera Jikuruntola ‘bolo o bɛ 150 Bɔ bì-bi in na, a fitinin Fàr’a kùnbaba kan. A 

kalow la bèlebele minnu ka sùrun a la olu dɔw ye : Anselad, Tetis, Reya ani Titan. Jikuruntola 

ka kalow Kɛra ‘sababu ye k’a lamininkɔnw Dὲndɛn a da fɛ (ibidem).  

Jikuruntola ka tìlelamini kùntaala bɛ Bὲn sàn 29 ye, o min y’a ka sàn kelen ye. A ka 

bɔ̀lɔkanmunu-munu kùntaala Ye waati 10 ɲɔ̀gɔn ye, o min Y’a ka ‘tìle kelen kùntaala ye. 

Jikuruntola bàrisogoko la, a ka Dɔn ko jikurumanton dɔ Dòn, kà Dànbɔ bɔ̀gɔkurumantonw ni 

fɔ̀lɔkɔmantonw ma. Forokofiɲɛ B’a la Dùgukolo cogo la. Jikuruntola forokofiɲɛ mànfɛnw Ye 

jilan (80%) ani tìlelan (10%) ye. Kàbasulan ni sɛmɛnanɲaga mùrumuruninw y’a forokofiɲɛ 

mànfɛnw dɔ ye. A ka jilan bɛ To sawurayɛlɛma na a jilama n’a fɔ̀lɔkɔlama ‘cɛ. Jilan jilama B’a 

fìri min na, o yɔrɔ fùntenihakɛ bɛ Yὲlɛn kà Se fo 12 000 hahɛ ma. A forokofiɲɛ kùnnana na, 

nɛnɛ bɛ Jìgin kà Se fo hakɛ jaasilen -139 ma (Encarta 2009 Junior: Saturne). 

Jikuruntola Ye ‘mànton dawulama ye a lamininkɔnw fɛ. Lamininkɔn wolonfila de kɛlen Dòn 

k’a Lamini i ko sàraba. A‘ɲɔ̀gɔn tɛ tìle màntonw na ɲɛlaye cὲɲɛ la k’a sababu Kɛ o nkɔ̀nw ye. 

A lamininkɔnw mànfɛn Ye jikuru ni kabakuru mìsɛnw ye. An ye Jikuruntola D’a la k’a sababu 

Kɛ a bàrisogo kɛli ye ni ji fɔ̀lɔkɔlama ye. 

 

Jà 8 : Jikuruntola jìracogo a cookoyɔrɔ la Ntòlaba ni Jikurukolo ‘cɛ. 

 

2.7 Mànton 7nan : Jikurukolo 

N’i Ko i bɛ Jikurukolo Kofɔ, i b’a Fɔ ko mànton 7nan Dòn kà Bɔ tìle la kà Taa. Jikurukolo bɛ 

Da Jikuruntola kan kà sɔ̀rɔ kà Jikurubara Da a kan. Sannakolo Dòn, ‘bɔ Kɛra min kan ‘shὲn 

fɔlɔ la Wiliyam Ɛrishɛl fɛ 1781 sàn na (Encarta 2009 Junior : Uranus). 

Jikurukolo ni tìle cɛ jànya la, fùrancɛ bamɛtrɛ miliyari 2 ni ‘kɔ ɲɔ̀gɔn Bɛ a n’o ‘cɛ. Jikurukolo 

dànmanamantonw B’a ‘bolo minnu Y’a ka kalow ye. A ‘tɔgɔlakalo yelen bɛ 27 Bɔ, a fitinin n’a 

kùnbaba bɛɛ. A kalow la lakodɔnnenba dɔw ye: Oberɔn, Miranda, Titaniya, Ariyɛl ani Anbriyɛl. 

Jikurukolo bàrisogoko la, a bɛ Fɔ jikurumanton fɛ n’a B’o jɔ̀yɔrɔ fìlanan na Jikuruntola ‘kɔ. A 

kòorikɔnɔ bònya Ye bm 52 000 ye a cɛcijala la. O b’a To Dùgukolo ɲɔ̀gɔn 67 bɛ Dòn a ‘kɔnɔ. 

‘Forokofiɲɛ Bɛ Jikurukolo la. A forokofiɲɛ labɔlen Dòn jilan ni tìlelan (12%) na. ‘Tòlifɔlɔkɔ 

mùrumuruninw B’a la fana kà Fàra sɛmɛnanɲaga kan (Encarta 2009 Collection : Uranus). 

Fùntenihakɛ jàteya min Bɛ Jikurukolo kan o bɛ Bɔ fùnteni hakɛ 197 na ka na nɛnɛ hakɛ 

dɛsɛko -226 la ‘yɔrɔ ni ‘yɔrɔ walima ‘waati ni ‘waati. A ka waati cogoya la, a bɛ Fɔ ko funu-

fùnuko jugumanba B’a kan minnu teliya bɛ Se bm 700 ma waati kelen ‘kɔnɔ a fàn dɔw fɛ. I n’a 

fɔ Jikuruntola cogo la, lamininkɔn 11 ɲɔ̀gɔn ɲὲɛnɛnen dòn Jikurukolo da fɛ minnu ɲɛ nɔɔrɔ da 

jìginnen dòn ni Jikuruntola taw ye. A lamininkɔnw mànfɛn Ye jikuru ni kabakuru mìsɛnw ye. 

Jikurukolo ka bɔnnɔnako siratigɛ la, a bɛ Fɔ ko a bɛ tìle Lamini kà Fòori sàn 84 ‘kɔnɔ 

Dùgukolo kan. O Y’a ka ‘sàn kelen kùntaala ye. A ka bɔ̀lɔkanmunu-munu kùntaala Ye waati 17 

ɲɔ̀gɔn ye, o min Y’a ka ‘tìle kelen ye. Jikurukolo munu-munubɔlɔ ka surun dalenya ni jɔ̀lenya 

ye k’a sababu Kɛ a màdali ye a kὲrɛ kan kà Se fo 98 hakɛ la jὲngɛli la (ibidem). 

An ye Jikurukolo Kɛ a tɔgɔ ye bamanankan na kà Bɔ jikuru ni kolo la bàri a bàrisogo Ye ‘fɛn 

kòorilen ye ji kùrulen Bɛ min na. Bamanankan bɛ kolo Da o sawuraw la i ko Dùgukolo ta cogo. 

 

Jà 9 : Jikurukolo jìracogo a cookoyɔrɔ la Jikuruntola ni Jikurubara ‘cɛ. 

 

2.8 Mànton 8nan : Jikurubara 

Jikurubara kofɔli la, a bɛ Fɔ ko Jikurubara Ye tìle mànton 8nan ye. Tìle màntonw na laban 

Dòn. ‘Sannakolo wɛrɛ B’a kɔ fɛ ko Jὲnɛkolo. O tùn bɛ Dan tìle màntonw fɛ fɔlɔ. Nkà, ale 

Sènbɔra tìle ka màntoya la kàbini 2006 sàn na. O b’a To tìle mànton bɛ Dan kà Dàn seegin ma 

bì.  

Jikurubara bɛ Da Jikurukolo kan a taasira cogoya fɛ tìle da fɛ. Sannakolo min bɛ Da a kan, 

o Ye Jὲnɛkolo ye. Ale ni sanmɔ̀ɔnɔ caman Bɛ ‘kɛnɛ kelen ‘kɔnɔ min bɛ Weele ko Kuwipɛr 

sàrabakɛnɛ. ‘Bɔ Kɛr’a kàla ma ko Jikurubara Bɛ yèn jàtetɔn dàliluw fɛ fɔlɔ sàni bolo ka Da a 

kìsɛ kan sannadɔnna Zohann Gal fɛ 1846 sàn na (Encarta 2009 Junior : Neptune). 

Jikurubara n’a laminifɛnw cɛ jànya la, fùrancɛ bm miliyari 4,5 ɲɔ̀gɔn B’a ni tìle ‘cɛ. A ni 

Jikurukolo cɛ Ye fùrancɛ bm miliyari 1,62 ye kà fùrancɛ bm miliyari 1,41 Kɛ a ni Jὲnɛkolo ‘cɛ. 

Tɔgɔlakalo dɔw Yera Jikurubara la. A ta bɛ 8 Bɔ bì-bi in na. A ka kalow sɛrɛ Filɛ: Tritɔn, 

Prote, Nereyid, Nayiyad, Talasa, Dɛspina, Galateya, Larisa. 

Jikurubara bàrisogoko la, a ka Fàamu ko fɔ̀lɔkɔmanton 4nan Dòn kà Da Jikurukolo kan bònya 

la. A kòorikɔnɔ bònya Ye bm 49 000 ye a cɛcijala yɔrɔ la. O b’a yankan Bònya ni Dùgukolo ta 

ye fo shὲn 72. Forokofiɲɛ Bɛ Jikurubara la. A forokofiɲɛ labɔlen Dòn jilan (80%) ni tìlelan 

(15%) na. Tòlifɔlɔkɔ mùrumuruninw B’a forokofiɲɛ na minnu b’a ɲɛ ka bagaya jù la. 

Fùntenihakɛ jàteya min B’a forokofiɲɛ na o hakɛ bɛ Jìgin fo kà Se nɛnɛ dɛsɛko -220 ma. 

Jikurubara ka waati cogoyaw siratigɛ la, a bɛ Fɔ ko funu-funuko jugumanba B’a kan minnu 

teliya bɛ Se bm 2000 ma waati kelen ‘kɔnɔ a fàn dɔw fɛ. Lamininkɔn 03 ɲɔgɔn ɲὲɛnɛnen Dòn 

Jikurubara da fɛ minnu ɲɛ nɔɔrɔ da jìginnen Dòn ni jikurunmanton tɔ̀w taw ye (ibidem). 

Jikurubara ka bɔnnɔnako ‘kùn kan, a ka tìlelamini kùntaala bɛ Bὲn sàn 165 ma Dùgukolo 

kan. A ka bɔ̀lɔkanmunu-munu kùntaala Ye waati 16 ɲɔ̀gɔn ye. A munu-munubɔlɔ kèlekulen Dòn 

a kὲrɛ kan kosɛbɛ. An ye Jikurubara Kɛ a tɔgɔ ye bàri jikurumantonw dɔ Dòn. 

 

 

Jà 10: Jikurubara jìracogo a cookoyɔrɔ la Jikurukolo ni Jὲnɛkolo ‘cɛ. 

 

2.9 Mànton 9nan : Jὲnɛkolo 

‘Kofɔli la, Jὲnɛkolo Ye sannakolo dɔ ye min bɛ Nà kà Da tìle ‘mànton laban Jikurubara kan. 

‘Kɔrɔlen kà Nà, Jὲnɛkolo tùn bɛ Jàte kà Kɛ tìle mànton 9nan ye, màntonw bɛɛ la laban tìle da fɛ. 

Nkà 2006 sàn na, Jὲnɛkolo laban Sènbɔra tìle màntonya la k’a Bìla kùnduninw ka kulu la. ‘Bɔ 

Kɛra Jὲnɛkolo kan 1930 sàn na ameriki sannadɔnna Klid Tɔnbo fɛ. K’a mìnɛ o sàn ma fo kà Se 

2006 ma, tìle màntonw tùn bɛ Fɔ kà Kɛ 9 ye (Encarta 2009 Junior : Neptune). Jὲnɛkolo Dar’a 

la bamanankan na bàri tìle nɔ̀fɛsannakolow bɛɛ la dɔgɔmannin Dòn. Hali Dùgukolo ka kalo ka 

bòn n’a ye. 

Yɔrɔ jànya ‘kùn kan, fùrancɛ bm miliyari 5,92 ɲɔ̀gɔn Bɛ Jὲnɛkolo ni tìle ‘cɛ. A ni Jikurubara 

cɛ fana Ye bm miliyari 4,5 ye. Jὲnɛkolo n’a ka dɔgɔya bɛɛ, ‘tɔgɔlakalow B’a la minnu ye 

Sharɔnn, Hidra ani Niksi ye. 

Jὲnɛkolo bàrisogoko siratigɛ la, a bàrisogo Fɔra kà Kɛ firiba 3 ye n’i y’a so Sɔ̀gɔ kà Jìgin: a 

forokofiɲɛ fìri, a jikuru fìri an’a bɔ̀gɔkuru fìri. Yankan na, hali Dùgukolo bolokalo kòorikɔnɔ 

ka bòn n’a ta ye : bm  2 372 kalo dun ta Ye bm 3474 ye. Jὲnɛkolo forokofiɲɛ labɔlen Dòn 

mànfɛnba 3 de la : ɲɔnsina, tòlifɔlɔkɔ ani tirilan. Fùntenihakɛ jàteya min B’a kan o hakɛ bɛ Jìgin 

fo kà Se nɛnɛ dɛsɛko -230 ma a forokofiɲɛ sanfɛla la. A bɔ̀gɔkurufiri kan, a forokofiɲɛ ka digili 

ka fɛngɛ ni Dùgukolo ta ye fo shὲn bà kὲmɛ.  

Bɔnnɔnako sira fɛ, Jὲnɛkolo ka tìlelamini kùntaala bɛ Bὲn sàn 248,5 ma Dùgukolo kan ; a 

ka ‘sàn kelen kùntaala. A munu-mununi a yὲrɛ bɔ̀lɔ kan o kùntaala ye tìle 6,4 ye Dùgukolo kan, 

o min Y’a ka ‘tìle kelen ye. A taasira jὲngɛlen Bɛ ni 17 hakɛ ye kà ‘tàli Kɛ Dùgukolo ta ma. 

A Fɔra ko Jὲnɛkolo Sènbɔra tìle màntonya la. Mùn de Nàna n’o ye ? ‘Jaabili la, Jὲnɛkolo 

laban Sènbɔra tìle màntonya la kà Da dàlilu minnu kan olu dɔw Flɛ (Youtube, c’est pas sorcier) 

- Jὲnɛkolo yὲrɛ kòorikɔnɔ bònya tɛ Tὲmɛ bm 2 372 ɲɔ̀gɔn kan ; 

- Jὲnɛkolo Ye ‘sannakolo ye min kòori keleketelen Dòn k’a Dànbɔ ‘kòori 

mɔɔnɔbɔlenw ma màntonw ‘bolo. A sawura ka sùrun kabakuru gansan na ni mànton ye. 

- ‘Sannakolo wɛrɛw Yera tìle da fɛ minnu ni Jὲnɛkolo man jàn ‘bònya la nkà 

minnu ‘dàncogo tɛ kà Kɛ tìle ‘mànton ye ; 

- O ‘sannakolo wɛrɛ dɔw Ye: Eris (yankan 2 326), Make-make, Homeya ani 

Serɛz ; 

- O sannakolow fànga cogoya m’a To u ka Se k’u dafɛkabakurunw Fàra u yὲrɛ 

kan ; 

- A sannakolow kùnbaya fana Bɛ sannakolo mankanw (Astéroïdes) ta ‘ɲɛ min 

b’u Bàli kà Kɛ olu dɔ ye; 

- O ‘sababu fɔlen nìnnu y’a To Selekenaani Sannadɔn Tɔn ye Jὲnɛkolo n’a 

ɲɔgɔnnasannakolow Bìla u dànmakulu ‘kɔnɔ k’u tɔgɔ Kɛ Kùnduninw ye. 

 

Jà 11 : Jὲnɛkolo jìracogo a cookoyɔrɔ la Jikurubara ni sanwalonkulu ‘cɛ. 

3. Tìle màntonw tɔgɔko bugunnatigɛlanw bamanankan na 

Fàsiri tìgɛda in bɛ Kuma fɛn min kan o Ye dodaɲɛw ye bàngudɔn miiriyaw kan. Sɛbɛn tìgɛda 

‘fan fɔlɔ ‘kɔnɔ, ‘ɲɛfɔli caman Kɛra tìle màntonw kan. O ɲɛfɔliw kàlanni na, i bɛ Bɔ ‘daɲɛ caman 

kan minnu t’i ‘dèlinnataw ye (Bìlenkolo, dalikolo, Jikurubara, kàabasulan, …) walima minnu 

t’i dèlinnafɔyɔrɔ la kuma ‘kɔnɔ (Welennin, Ntòlaba, Jὲnɛkolo, …). O daɲɛw ye ‘fɛn karabalenw 

ye dɔnniya laseli ‘kan ma. A daɲɛw sɔ̀rɔcogo n’u bugunnatigɛ tɔ̀w bɛ Fɛsɛfɛsɛ walasa ka sɛbɛn 

nàfabɔbaa Bɔ ‘kunpa la. Bugunnatigɛw bɛ Di cogoya sàba la : dodaɲɛmaralan, dodaɲɛɲɛfɔlan 

ani daɲɛsangalan. 

3.1 Mànton 9 dodaɲɛw bugunnatigɛ dili dodaɲɛmaraw ‘kɔnɔ 

Dodaɲɛdɔn siratigɛ la, dodaɲɛw bɛ Lasàgo u dànmanasɛbɛnw ‘kɔnɔ i n’a fɔ u dònminɛnw. 

U lasagosɛbɛn sifa ka ca. A sifa min jàte ka kɛnɛ bì-bi in na o ye dodaɲɛmaralan ye (R. Dubuc 

2009 ; G. Rondeau 1985). Komin baabu bɛ tìle mànton 9 kan yàn, sɛbɛn in bɛ na o mànton bɛɛ 

ta ‘dodaɲɛmara Kɛ a dodaɲɛ sɔ̀rɔlenw bugunnatigɛ dili kan. 

N’i ye ‘jàteminɛ Kɛ, kan bɛɛ n’i ta Dòn miiriyaw (fɛnw, hakilinaw, …) tɔgɔ dali la. Kan minnu ka 

sùrun ɲɔgɔn na wali kelen u Bɛ ‘buruju kelen na, i b’a Ye k’olu bɛ mìnɛ Kɛ u jὲma tàbiya dɔ ma kà fɛnw 

tɔgɔ Da-da. Tìle màntonw tɔgɔ bɛ Bɔ o sira fɛ erɔpukanw na bàri o kan bɛɛ bàrajuru bɛ Bɔ ‘tàbiya kelen 

na. O la, k’a Tà fàransɛkan na, angilɛkan, alemakan, italikan kà n’a Bìla fo irisikan n’a ɲɔ̀gɔnnaw la, 

màntonw tɔgɔ Dara kà mìnɛ Kɛ Gὲrɛkiw ka bàtofɛnw (Alaw) jànsali ma tàn : 

 

Fàransɛkan : Mercure, Vénus, Terre, Mars, Jupiter, Saturne, Uranus, Neptune, Pluton. 
Angilɛkan : Mercury, Venus, Earth, Mars, Jupiter, Saturn, Uranus, Neptune, Pluto. 
Alemakan : Merkur, Venus, Erde, Mars, Jupiter, Saturn, Uranus, Neptun, pluto.  
Italikan : Mercurio, Venere, Terra, Marte, Giove, Saturno, Urano, Nettuno, Plutone 
Irisikan : Меркурий (Mercure), Венера (Vénus), Земля (Terre), Марс (Mars), Юпитер 
(Jupiter), Сатурн (Saturne), Уран (Uranus),  Нептун (Neptune), Плутон (Pluton). 

 

O sìna na, i mana siniwakan Tà k’a Lajɛ, I b’a Sɔ̀rɔ ko màntonw tɔgɔdacogo Yὲlɛmana. Olu 

ka tàbiyaw ni erɔpukanw jὲmatabiya tɛ ‘kelen ye. 

Siniwakan bɛ tìle màntonw tɔgɔ Da ni ‘fɛn kulukutumaw tɔgɔdafɛɛrɛ ye siniwakan ‘kɔnɔ kà 

kɔ̀rɔ (LTL Language school). O la, i bɛ « kolo » daɲɛ Ye màntonw tɔgɔ dorokocogo caman na 

kà mìnɛ Kɛ siniwaw ka bàtofɛnbaw tɔgɔ ma. Màntonw tɔgɔw sɛbɛnnen Fìlɛ siniwakan na. U 

n’u sìginiladegew ye làtɛnsigini na, komin siniwakan bɛ Sɛbɛn ni mandarɛnsigini ye : Shuǐxīng 

(Mercure), Jīnxīng (Vénus), Dìqiú (Terre), Huǒxīng (Mars), Mùxīng (Jupiter), Tǔxīng 

(Saturne), Tiānwángxīng (Uranus), Hǎiwángxīng (Neptune), Míngwángxīng (Pluton).  

N’an Nàna bamanankan na sa, o min Ye ‘kan ye min ni ‘kan fɔlen nìnnu cɛ ka jàn ɲɔgɔn na 

i ko jɛgɛjalan ni baji, mìnɛ fana Kɛra dàliluba sàba ma tɔgɔ dali la mànton 9 na. O dàlilu fɔlɔ 

Ye mànton tɔgɔmaw tɔgɔ latὲmɛni ye kà baara Kɛ n’olu ye i n’a fɔ sìgidoolo. Dàlilu fìlanan 

Kɛra ɲɛmada kɛli ye Dùgukolo tɔgɔ dafɛɛrɛ fɛ k’o dorokoli ɲɔ̀gɔn Ladège mànton tɔ̀ tɔgɔntanw 

tɔgɔ dali la. Dàlilu sàbanan Kɛra kà mìnɛnma Kɛ mànton màsina sawura dɔ ni laminifɛn dɔ tɔgɔ 

ma bamanankan na. Dàlilu fɔlɔ waleyali y’a To an Bɔra mànton sàba kan tɔgɔ tùn Bɛ minnu na 

bamanankan na kà kɔrɔ : Dùgukolo, sìgidoolo ani Welennin. Welennin dɔrɔn ye ‘tɔgɔ karabalen 

ye a sàba ‘tu la dodaɲɛbaara ‘jὲkulu kɔrɔ dɔ fɛ ko Bɛnbakan Dùngew. N’o tɛ, a tɔ̀ fìla bɛɛ Ye 

‘tɔgɔ kɔrɔw ye minnu sìrilen Dòn bamaanna làada dɔ la. 

Dàlilu fìlanan Waleyara ni dorokoli kɛli ye ni kolo kumaden ye kà ‘mànton 4 wɛrɛ tɔgɔ Labὲn 

n’o ye : Bìlenkolo, Jikurukolo, Jὲnɛkolo, Jikurubara. Komin kolo ni bàra fìla bɛɛ ye 

kɔrɔɲɔgɔnmaw ye nìn siratigɛ la, an ye bàra kumaden Bìla kolo nɔ̀ na mànton 8nan tɔgɔ dali la 

walasa k’o ni 7nan ta Bɔ ɲɔgɔn ma. Dàlilu sàbanan y’a To an ye ɲɛ dɔ Sɔ̀rɔ mànton 3 tɔgɔko la, 

tɔgɔ minnu Kɛra n’a màntonw sawura dɔ ‘tàli ye k’o bɔnfɛfɛn dɔ tɔgɔ Da o la : Ntòlaba (min 

sawura bɛ ntòla bèlebele cogo la k’a sababu Kɛ a ka kòorilenya n’a mànfɛn kɛli ye fɔ̀lɔkɔ ye), 

Jikuruntola (bàri ale mànfɛn Ye ji sìminen ye kà Kɛ kùru ye ntòla sawura la), Jὲnɛkolo (bàri a 

sawura kòorilen Dòn jὲnɛ kàla kùru cogo la, kùru min ka dɔgɔ ni ntòlaw ye). An bɛ Se k’a Fɔ 

ko dàlilu sabanan ‘sèndonyɔrɔ Bɛ hali Bìlenkolo ni Jikurukolo ani Jikurubara n’a tɔ̀ caman 

labɛnni na. ‘Kumaden bɛ Sɔ̀rɔ o tɔgɔw bɛɛ ‘kɔnɔ min Tàra laminifɛn dɔ kan min sawura dɔ Bɛ 

mànton tɔgɔ dalen na : jikuru sawura, Welennin sawura, ntòla sawura, jὲnɛ sawura.  

Mànton 9 tɔgɔ dali bugunnatigɛ dilen Filɛ màra nàta nìnnu na. Màra kelen-kelenna bɛɛ 

lafalen Dòn ni dakun wɔɔrɔ-wɔɔrɔ ye : dònta, walawalalan, fὲladikanw, kùnɲɔgɔnma, bosoli, 

lagamukan. Dakun wolonfilanan tùn bɛ Bὲn daɲɛ màbɛnsiya ma. Nkà an ye dɔ Bɔ an ‘ci la o 

ko la bàri tìle mànton nìnnu bɛɛ màbɛnsiya Ye tɔgɔ ye. 

Dònta dakun kɔnɔfɛn Ye miiriya tɔgɔ ye faransɛkan na. Komin miiriya tɔgɔ bɛ ka Лini 

bamanankan na, a tɔgɔ ka kan kà Di ‘kan wɛrɛ la. An bolo Bὲnna faransɛkan ma o siratigɛ la.  

Walawalalan dakun na, kɔnɔkuma ka kan kà Kɛ ɲɛfɔli dɔ tɔ̀mɔnen ye kà Bɔ gafe dɔ ‘kɔnɔ 

min bɛ ‘walawalali dàliluma Di dònta miiriya kan (R. Dubuc 2009, ɲ. 82). Komin ‘sɛbɛnni 

ɲɛnama tɛ tìle n’a màntonw kan bamanankan na fɔlɔ i bɛ walawali Tɔ̀mɔ kà Bɔ min na k’o Nɔrɔ 

a yɔrɔ la, a dakun lafalanw Tɔ̀mɔna kà Bɔ faransɛkan gafew la. Ni ‘gafe tùn Bɛ a dɔnniya kan 

bamanankan na, an tùn bɛ walawalalanw Bɔ o ‘kɔnɔ. Walawalalan tàli kà N’a Nɔrɔ o fana n’a 

bɔsiraw Dòn ɲinini ‘kɔnɔ minnu bàtoli ye wajibi ye (R. Dubuc 2009, ɲ. 83 ; ɲ. 88). O la, a 

kumasen Tɔ̀mɔna kà Bɔ gafe min ‘kɔnɔ wajibi ye o sun kofɔli ye. I b’a Ye ko o bɔyɔrɔ nìnnu 

Bɛ kalabaw ‘kɔnɔ kumasen laban na. Walawalalan yὲrɛ ka kan kà Bìla tilaliciw fìla ni ɲɔgɔn 

‘cɛ. A wajibiyalen Dòn a ɲɛfɔli ‘kɔnɔ miiriya baarata tɔgɔ yὲrɛ ka Ye kumasen ‘kɔnɔ. N’i ka 

kumasen tɔ̀mɔnen ma Nà ni miiriya tɔgɔ ye yɔrɔ minnu na, i bɛ ‘fὲɛrɛ Kɛ k’a tɔgɔ Fàracogo 

Лini kumasen tɔ̀mɔnen kan. O bɛ Nà ni sɔ̀liw dònni ye kumasen ‘kɔnɔ ni miiriya tɔgɔ ye k’o 

nàcogo ni kumasen tɔ̀mɔnen kalanso ɲɔgɔn na koɲùman. 

Fὲladikanw dakun na, tɔgɔɲini minnu Kɛra an fɛ miiriya tɔgɔko kan bamanankan na olu 

jaabiw Bìlara yèn. Mɔ̀gɔ walima gafe min ye ‘tɔgɔ Di miiriya kan bamanankan na, o tɔgɔw 

Dòn-donna a yɔrɔ la ni « fὲla 1, 2, 3, … » kɛli ye k’u Dànbɔ. Fὲla bɛɛ bɔyɔrɔ sɛbɛnnen Bɛ 

kalabaw ni ɲɔgɔn ‘cɛ kà Tùgu fὲla daɲɛ na. 

Kùnɲɔgɔnma dakun na, fὲla min Kɛra tàlen ye tɔ̀w ‘tu la o bɛ Kɛ k’o yɔrɔ Lafa. O laban ye 

tɔgɔ sɔ̀rɔlen jàgota ye ‘miiriya kofɔlen ‘kùn kan bamanankan na. 

Bosoli dakun ye ‘dakun carama ye. A bɛ kùnɲɔgɔnma daɲɛ làkalilanw Da kɛnɛ kan kà 

mɔ̀gɔw Bìlasira a ‘daɲɛ kura mànkutuw kan. Dakun caralen Dòn ni dùgumadakun 6 ye minnu 

da dònnen Dòn ni kùrunin selekema ye.  

Lagamukan dakun bɛ Bòli dodaɲɛ sɔ̀rɔlen (kùnɲɔgɔnma) sɔ̀rɔcogo tɔ̀w kan ‘da ma Se 

minnu ma dakun tɔ̀w kɔnɔkumaw fɛ. Ale bɛ ‘bìlasirali caman Di minnu bɛ dodaɲɛ fàamuyali 

Nɔ̀gɔya a kàlanbaa ‘bolo. Màraw fὲnsɛlen Filɛ kà Taa. 

 

 

Màra 1 
Dònta : Mercure 
Walawalalan :  /[Mercure est la] planète du Système solaire la plus proche du Soleil (ME09)/ 
Fɛ̀ladikanw : Fɛ̀la 1: wulenin (Dukure 2021) ; Fɛ̀la 2: Welennin (ORTM 2023, tàko 9); Fɛ̀la 3 : 
Welennin (Fàkan, tàko 9) ; Fɛ̀la 4 : dìbikurunin (Jàma). 
Kùnɲɔgɔnma : Welennin 
Bosoli : Tɔgɔ : Welennin ■ Sogolofanw: welen + nin ■ Sogolofɛɛrɛ: bɔnna ■ Tɔgɔdalan: a taasira 
gɛ̀rɛcogo fɛ tìle la, a bɔlen Dòn mùsow ka welen sìrilen fɛ u sèn na ■ Daɲɛ jànya: kanɲɛ 3, kumaden 2 
■ Buguncogo : welenninnataa, welennindɔn, welennindɔnna. 
Lagamukan : nìn ɲinini ye MAKDAS7 ni Bɛnbakan Dùngew ka dodaɲɛ labɛnnen Tà kà baara Kɛ n’o 
ye « Mercure » miiriya fɔli ‘kan ma bamanankan na. ORTM radio nationale 92.0 fana ka jὲmukan min 
bɛ Tὲmɛ sibiridonyaw fɛ nὲgɛ ɲɛ 22 :00 waati fɛ ko Dɔnniya fòrobayali, o làseliw Latὲmɛna ni Welennin 
dodaɲɛ ye. Yὲlɛma fitinin min Dònna o la, o Ye Welennin daɲɛ yὲrɛ fɔcogo ye kanbolofarako siratigɛ la. 
Bɛnbakan Dùngew tɔn tùn bɛ Welennin Fɔ k’a Sɛbɛn ni wulenin ye. O Y’a daɲɛ fɔcogo dɔ ye 
bamanankan bolofara dɔ la. Nkà komin daɲɛgafe bɔlen Cayara bamanankan na bì (ŋelenin Kɔne 2010, 
wele Dumestre 2011, welen Dukure 2021), olu fànba bɛ daɲɛ in Sɛbɛn kà Kɛ Welennin ye. U ye Welennin 
dali min Kɛ mànton fɔlɔ la o Kɛra ni màjamuni kumajagosen ye : fòrobatɔgɔ karabali kà Kɛ tɔgɔjɛ ye 
(I. Baalo 2023, ɲ. 95). 
 
Màra 2 
Dònta : Vénus 
Walawalalan :  /[Vénus est la] deuxième planète du Système solaire la plus proche du Soleil (ME09)/ 

 
7 Makdas : Mali Kanko ni Dànbe Sebaaya (Groupe de promotion des langues et cultures du mali) 

Fɛ̀ladikanw : Fɛ̀la 1: sìgidoolo (Bailleul 2007); Fɛ̀la 2: sìgidoolo (Dukure 2021); Fɛ̀la 3: sìgidoolo 
(Kɔne 2010); Fɛ̀la 4: sìgidoolo (Dumestre 2011); Fɛ̀la 5: sìgidoolo (Fàkan, tàko 10); Fɛ̀la 6: sìgidoolo 
(ORTM 2023, tàko 10). 
Kùnɲɔgɔnma : sìgidoolo 
Bosoli : Tɔgɔ : sìgidoolo ■ Sogolofanw: sìgi + dòolo ■ Sogolofɛɛrɛ: dorokoli ■ Tɔgɔdalan: dòolo min 
yeli bɛ nὲgɛkɔrɔsiri dɔgɔdali Latìgɛ bamaanna ■ Daɲɛ jànya: kanɲɛ 4, kumaden 2 ■ Buguncogo : 
sìgidoololataa, sìgidoolodɔn, sìgidoolodɔnna. 
Lagamukan : ɲinini in y’a Sɔ̀rɔ ‘tɔgɔ Bɛ miiriya in na bamanankan na kàban. O bɛ ‘bɔli Kɛ kà baara 
Kɛ n’o ye sàni i k’i yὲrɛ Bìla ‘tɔgɔkuraɲini wɛrɛ la. Komin ‘mànton Dòn min bɛ Ye ɲɛ gànsan na, a 
Sèndonna bamaanna làadalako dɔw diyalatigɛ dili la i n’a fɔ bolokoli dɔgɔdali tàamaseere. O y’a To a 
tɔgɔ Dara bamanankan na ko sìgidoolo. Hali mànton in ɲɛ diya fɛ su fɛ, sangali dɔ bɛ Kɛ ni a tɔgɔ ye 
bamanankan na ko dennin ɲɛkisɛ Bɛ i ko sìgidoolo. 
 
Màra 3 
Dònta : Terre 
Walawalalan : /La Terre est la troisième planète la plus proche du Soleil parmi les huit planètes que 
compte le Système solaire (MEJ09)/. 
Fɛ̀ladikanw : Fɛ̀la 1: Dùgukolo (Kɔne 2010); Fɛ̀la 2: Dùgukolo (Bailleul 2007); Fɛ̀la 3: Dùgukolo 
(Dukure 2021); Fɛ̀la 4: Dùgukolo (Dnafla 1980) ; Fὲla 5 : Dùgukolo (Fàkan, tàko 11) ; Fὲla 6 : 
Dùgukolo (ORTM 2023, tàko 11). 
Kùnɲɔgɔnma : Dùgukolo 
Bosoli : Tɔgɔ : Dùgukolo ■ Sogolofanw: dùgu + kolo ■ Sogolofɛɛrɛ: dorokoli ■ Tɔgɔdalan: ‘Fɛn 
kulukutuma bàralama bɛ Weele cogo min na bamanankan na o ni « dùgu » fàralen ɲɔgɔn kan k’a Jì ko 
‘fɛn bàralama ye mànton in ye ■ Daɲɛ jànya: kanɲɛ 4, kumaden 2 ■ Buguncogo : dùgukolodɔn, 
dùgukolodɔnna. 
Lagamukan : nìn ɲinini Tὲmɛna ni mànton in weelecogo kɔrɔ ye bamanankan na. Mìnɛ Kɛra a tɔgɔ 
labɛncogo ma kà mànton tɔ̀ caman tɔgɔ Da ni kolo kumaden ye i n’a fɔ Jikurukolo, Bìlenkolo… 
 
Màra 4 
Dònta : Mars 
Walawalalan :  /Mars est la quatrième planète la plus proche du Soleil (MEJ09)/ 
Fɛ̀ladikanw : Fɛ̀la 1: cὲbilen (Makdas); Fɛ̀la 2: dùgukolobilen (Fàkan, tàko 12); Fɛ̀la 3: dùgukolobilen 
(ORTM 2023, tàko 12), Fɛ̀la 4: Bìlenkolo (ɲinini). 
Kùnɲɔgɔnma : Bìlenkolo 
Bosoli : Tɔgɔ : Bìlenkolo ■ Sogolofanw: bìlen + kolo ■ Sogolofɛɛrɛ: dorokoli ■ Tɔgɔdalan: mànfɛn 
in bàrisogo bìlenya fɛ, mànkutulan « bìlen » ni « kolo » Fàrala ɲɔgɔn kan k’a tɔgɔ Da ■ Daɲɛ jànya: 
kanɲɛ 4, kumaden 2 ■ Buguncogo : bìlenkololataa, bìlenkolodɔn, bìlenkolodɔnna. 
Lagamukan : ‘sira caman Bɔra tɔgɔ ɲinini na mànton in na bamanankan na. O siraw la, an ka ɲinini ye 
ba Dòn fὲla dilen min na o Bὲnna “Bìlenkolo » ma k’a sababu Kɛ ɲinini in ye kolo kumaden Tà kà Kɛ 
‘mìsali labaarata ye sannakolow tɔgɔ dali la. Komin bamanankan bɛ Taa n’o fὲɛrɛ ye mànton dɔw tɔgɔko 
la kàban : Dùgukolo, sankolo, sannakolo. O mìsalisuguw ladiyali sìrinnamiiriyaw tɔgɔ dali la o bɛ Nà 
ni u tɔgɔ ba sìgili ye mɔ̀gɔw hakili la. N’o tɛ, ‘fὲla dilenw na, cὲbilen tùn Ye ‘tɔgɔ karabalen dɔ ye ani 
dùgukolobilen. Dùgukolobilen yὲrɛ tùn ye jàgoli dɔw Sɔ̀rɔ kàban bàri an ye dɔnniya fòrobayali jὲmukan 
minnu Sìgi ORTM arajo la, ale Kɛra an ka ‘tɔgɔ ladiyalen ye o làseliw ‘kɔnɔ. Nkà, a daɲɛ ka jàn kojùgu 
min bɛ Fànga Di Bìlenkolo ma n’a ye. 
 
Màra 5 

Dònta : Jupiter 
Walawalalan :  /[Jupiter est la] planète […] la plus grande et plus massive du Système solaire, située 
en cinquième position à partir du Soleil [et il est] constituée majoritairement de gaz plutôt que de [terres 
pleines comme d’autres planètes] (ME09)/. 
Fɛ̀ladikanw : Fɛ̀la 1: Ntòlaba (Fàkan, tàko 13); Fɛ̀la 2: Dànkelen (Jàma); Fɛ̀la 3: cɛ̀ba (Makdas) ; Fɛ̀la 
4: Ntòlaba (ORTM 2023, tàko 13). 
Kùnɲɔgɔnma : Ntòlaba 
Bosoli : Tɔgɔ : Ntòlaba ■ Sogolofanw: ntòla + ba ■ Sogolofɛɛrɛ: bɔnna ■ Tɔgɔdalan: a tɔgɔ Dara kà 
mìnɛ Kɛ a bònya n’a foolocogo ma kà Fàr’a kɔnɔfɛn kan: fɔ̀lɔkɔ ■ Daɲɛ jànya: kanɲɛ 3, kumaden 2 ■ 
Buguncogo: ntòlabadɔn, ntòlabadɔnna. 
Lagamukan : nìn ɲinini ye Fàkan Kanbaaraso ka dodaɲɛ labɛnnen Tà kà baara Kɛ n’o ye « Jupiter » 
miiriya fɔli la bamanankan na. An bɛ To k’a Mɛn « Dɔnniya fòrobayali » jɛ̀mukan ‘kɔnɔ ORTM la 
sibiridonyaw fɛ.  
 
Màra 6 
Dònta : Saturne 
Walawalalan :  /Saturne est la sixième planète la plus proche du Soleil (MEJ09)/ 
Fɛ̀ladikanw : Fɛ̀la 1: Jikuruntola (Fàkan, tàko 14); Fɛ̀la 2: Jikuruntola (ORTM 2023, tàko 14). 
Kùnɲɔgɔnma : Jikuruntola 
Bosoli : Tɔgɔ : Jikuruntola ■ Sogolofanw: ji.kuru + ntola ■ Sogolofɛɛrɛ: dorokoli ■ Tɔgɔdalan: mànton 
in ji kɛli fɛ kùru ye nɛnɛ barika bònya fɛ, tɔgɔ in Dara a la ni jikuru kumaden ni ntòla ta ye bàri 
fɔ̀lɔkɔmanton dɔ Dòn ■ Daɲɛ jànya: kanɲɛ 5, kumaden 3 ■ Buguncogo : jikuruntolalataa, 
jikuruntoladɔn, jikuruntoladɔnna. 
Lagamukan : sɛbɛn in ye Fàkan Kanbaaraso ni ORTM ka dɔnniya fòrobayali jὲmukan ka daɲɛ jàgolen 
Tà kà baara Kɛ n’o ye.   
 
Màra 7 
Dònta : Uranus 
Walawalalan :  /Uranus est la septième planète la plus proche du Soleil (MEJ09)/ 
Fɛ̀ladikanw : Fɛ̀la 1: jikuruntoladankan (Fàkan, tàko 15); Fɛ̀la 2: jikuruntoladankan (ORTM 2023, tàko 
15); Fɛ̀la 3 : Jikurukolo (ɲinini). 
Kùnɲɔgɔnma : Jikurukolo 
Bosoli : Tɔgɔ : Jikurukolo ■ Sogolofanw: ji.kuru + kolo ■ Sogolofɛɛrɛ: dorokoli ■ Tɔgɔdalan: mànton 
kànji sawura kɛli kùru ye ani kolo kumaden mìsali ladiyali y’a To a tɔgɔ Dara kà Kɛ Jikurukolo ye ■ 
Daɲɛ jànya: kanɲɛ 5, kumaden 3 ■ Buguncogo : jikurukololataa, jikurukolodɔn, jikurukolodɔnna. 
Lagamukan : ORTM ni Fàkan Kanbaaraso ka dɔnniya fòrobayali jὲmukan ‘kɔnɔ, an tùn bɛ ‘tɔgɔ Mɛn 
mànton in na ko jikuruntoladankan. O daɲɛ in jànya fɛ, an y’o Nɔ̀nabila ni jirikolo ye. O ka sùrun ni 
kɔ̀rɔlen ye. 
 
Màra 8 
Dònta : Neptune 
Walawalalan :  /Neptune est la huitième planète la plus proche du Soleil (MEJ09)/ 
Fɛ̀ladikanw : Fɛ̀la 1: jikuruntolanin (Fàkan, tàko 16); Fɛ̀la 2: jikuruntolanin (ORTM 2023, tàko 16) ; 
Fɛ̀la 3: Jikurubara (ɲinini). 
Kùnɲɔgɔnma : Jikurubara 

Bosoli : Tɔgɔ : Jikurubara ■ Sogolofanw: ji.kuru + bàra ■ Sogolofɛɛrɛ: dorokoli ■ Tɔgɔdalan: Komin 
ji kùrulen Dòn mànton in kan, an ye jikuru kumaden ni bàra ta Fàra ɲɔgɔn kan k’a tɔgɔ Da ■ Daɲɛ 
jànya: kanɲɛ 5, kumaden 3 ■ Buguncogo : jikurubaralataa, jikurubaradɔn, jikurubaradɔnna 
Lagamukan : tɔgɔ dɔ tùn Karabara mànton in ‘kan ma ko jikuruntolanin. An y’o Lamɛn Dɔnniya 
fòrobayali jὲmukan ‘kɔnɔ ORTM na. Nkà, O jànya fɛ, an y’o To yèn kà ‘dacogo wɛrɛ Лini a tɔgɔ la. 
‘Dacogo kura sɔ̀rɔlen Bὲnna Jikurubara ma min daɲɛ ka sùrun ani o fana ni kolo kumaden mìsali 
ladiyata bɛ Taa ni ɲɔgɔn ye. 
 
Màra 9 
Dònta : Pluton 
Walawalalan :  /Pluton est une planète naine du Système solaire, située au-delà de l’orbite de la planète 
Neptune (MEJ09)/ 
Fɛ̀ladikanw : Fɛ̀la 1: ntòlanin (Fàkan, tàko 17); Fὲla 2 : ntòlanin (ORTM 2023, tàko 17); Fὲla 4 : 
Jὲnɛkolo (ɲinini). 
Kùnɲɔgɔnma : Jὲnɛkolo 
Bosoli : Tɔgɔ : Jὲnɛkolo ■ Sogolofanw: jὲnɛ + kolo ■ Sogolofɛɛrɛ: dorokoli ■ Tɔgɔdalan: a dɔgɔya 
kosɔ̀n màntonw ‘cὲ la i ko ntòlaw ni jὲnɛkolow ka jàn ɲɔgɔn na cogo min na bònya la ■ Daɲɛ jànya: 
kanɲɛ 4, kumaden 2 ■ Buguncogo : jὲnɛkolodɔn, jὲnɛkolodɔnna, jὲnɛkolobɔgɔ 
Lagamukan : Dɔnniya fòrobayali jὲmukan lamɛnni na ORTM la, an tùn bɛ ntòlanin de Mɛn mànton in 
na kà Nà. Nkà ɲinini in y’o nɔ̀nabila ni Jὲnɛkolo ye kolo kumaden mìsali ladiyali ‘kan ma ani mànton 
in yὲrɛ sènbɔli kosɔ̀n tìle màntonya la. Kà Fàra o kan, tɔgɔ in dali ye mìnɛ Kɛ masaladɔn waleyabolo dɔ 
ma ko màjamuni (I. Baalo 2023, ɲ. 95). O kɔrɔ ye ko fòrobatɔgɔ Jὲnɛkolo Karabara kà Kɛ tɔgɔjɛ ye a 
dali la mànton (kùndunin) 9nan na. 
 

3.2 Mànton 9 dodaɲɛw bugunnatigɛ dili dodaɲɛɲɛfɔlan ‘kɔnɔ 

Dodaɲɛɲɛfɔlan fana Ye dodaɲɛw labɛnminɛn dɔ ye i ko dodaɲɛmaralan Y’a dɔ ye cogo min 

na. I n’a fɔ a minɛn in tɔgɔ b’a Jìra cogo min na, a sɛbɛn kɔnɔfɛnw ye dodaɲɛw sɛrɛ ye 

dɔnniyabolo walima fɛɛrɛbolo dɔ kan k’u bɛɛ dànmanaɲɛfɔli Di kan kelen na (Boutin-Quesnel 

1978, ɲ. 56). A ɲɛfɔliw bɛ Kɛrɛnkɛrɛn ka Bὲn daɲɛ kɔrɔ lakodɔnnen dɔrɔn ma dɔnniyabolo 

baarata ‘kɔnɔ. A ka c’a la, ɲɛfɔli kelen-kelen laban na, dodaɲɛɲɛfɔlan labɛnbaa bɛ dònta 

kùnɲɔgɔnmadaɲɛ Di kansure dɔ la. Yàn, dodaɲɛɲɛfɔlan dɔ labὲnnen Filɛ tìle mànton 9 kelen-

kelen kɔrɔ ɲɛfɔli kan bamanankan na. Dòntaw kùnɲɔgɔnmadaɲɛ Dira angilɛkan na ɲɛfɔli ɲɛ fɛ. 

U tùn bɛ Se kà Di fàransɛkan na sa, nkà daɲɛsangalan min Bɛ fàsiri in na (Taa Bɔ 3.3 la), o y’i 

wàsa Dòn dodaɲɛw n’u kùnɲɔgɔnma dili la faransɛkan na kàban. 

 

Welennin : sannakolo bɔ̀gɔkurulama Dòn min Ye tìle mànton bɛɛ la gὲrɛlenba ye a la ni fùrancɛ 

bàmɛtɛrɛ miliyɔn 58 ye n’a bɛ tìle Lamini ‘tìle 88 kùntaala ‘kɔnɔ k’a To munu-mununi na a yὲrɛ 

kan tìle 59 ‘kɔnɔ ♦ Mercury. 

Sìgidoolo : tìle laminimanton bɔ̀gɔkurulama gὲrɛlenba fìlanan Dòn ni fùrancɛ miliyɔn 108 ye 
tìle la n’a kòorikɔnɔ Ye bm 12 102 ye f’a ka tìlelamini bɛ Fòori ‘tile 224 ‘kɔnɔ k’a ka 
yὲrɛkanmunu-munu Fòori ‘tìle 243 ‘kɔnɔ ♦ Venus. 

Dùgukolo : tìle mànton bɔ̀gɔkurulama Dòn min kòorikɔnɔ Ye bm 12 756 ye f’a ni tìle cɛ jànya 
Ye bm miliyɔn 150 ye n’a ka laminini kùntaala bɛ Bὲn tìle 360 ma k’a ka bɔ̀lɔkanmunu-munu 
Bὲn waati 24 ma ♦ Earth. 
Bìlenkolo : Tìle mànton bɔ̀gɔkurulama dɔ Dòn min bɛ Nà kà Gὲrɛ tìle la ‘naaninanya la ni 
fùrancɛ bm 228 ye f’a kòorikɔnɔ Bɛ bm 6 791 na n’a b’a ka laminini Kɛ tìle da fɛ kà Fòori  
tìle 687 ‘kɔnɔ a ka yὲrɛkanmunu-munu ‘sèn fɛ waati 24 ‘kɔnɔ ♦ Mars. 
Ntòlaba : Sannakolo fɔ̀lɔkɔlama Dòn min Bɛ tìle ka màntonya la k’o Lamini sàn 11 ‘kɔnɔ ani 
kà kɔ̀tɛmunu-munu Kɛ waati 10 ɲɔ̀gɔn ‘kɔnɔ ni fùrancɛ bm miliyɔn 778 b’a ni tìle ‘cɛ k’a 
kòorikɔnɔ Kɛ bm 142 984 ye o yankan min b’a To tìle mànton tɔ̀ bɛɛ fàralen ɲɔgɔn kan olu t’a 
Bɔ bònya la ♦ Jupiter. 
Jikuruntola : Mànton 6nan Dòn tìle da fɛ a ni min cɛ jànya Ye bm miliyari 1,43 ye k’a kòorikɔnɔ 
Bὲn bm 120 534 ma n’a bɛ tìle Lamini sàn 29 ‘kɔnɔ ani kà Munu-munu a yὲrɛ kan waati 10 
‘kɔnɔ f’a ɲɔ̀gɔn ‘dawulama tɛ tìle màntonw na k’a sababu Kɛ a lamininkɔnw nɔɔrɔ ye ani f’a 
ɲɔ̀gɔn ‘kalotigi tɛ u la n’a ka kalo 150 ye ♦ Saturn. 
Jikurukolo : tìle mànton 7nan Dòn a màbɔcogo la jikurumantonw ka kulu la min kòorikɔnɔ Ye 
bm 52 000 ye n’a ni tìle cɛ jànya Ye bm miliyari 2 ye a bɛ min Lamini kà Fòori sàn 84 ‘kɔnɔ 
k’a To yὲrɛkanmunu na waati 17 ‘kɔnɔ ♦ Uranus. 
Jikurubara : tìle mànton 8nan n’a laban Dòn min kòorikɔnɔ Ye bm 49 000 ye n’a ni tìle cɛ jànya 
ye bm miliyari 4,5 ye f’a ka tilelamini bɛ Fòori sàn 165 ‘kɔnɔ k’a To munu-mununi na a yὲrɛ 
kan waati 16 ɲɔ̀gɔn ‘kɔnɔ ♦ Neptune. 
Jὲnɛkolo : Sannakolo Dòn min Sènbɔra tìle màntonya la k’a Bìla kùnduninw ka kulu fɛ f’a 
kòorikɔnɔ Ye mɛtɛrɛ 2 372 ye n’a ni tìle cὲ jànya Ye bm miliyari 5,92 ye a bɛ min Lamini sàn 
248,5 ‘kɔnɔ a ka yὲrɛkanmunu-munu ‘sèn fɛ tìle 6,4 ‘kɔnɔ ♦ Pluto. 
 

3.3 Bamanankan-français-bamanankan daɲɛsangalan kɛli dodaɲɛw kan 

An Ko dodaɲɛmaralan ni dodaɲɛɲɛfɔlan fìla bɛɛ Ye dodaɲɛw bugunnatigɛsɛbɛn dɔ ye. Kà Fàra 

olu kan, daɲɛsangalan bɛ yèn, jànko daɲɛsangalan kɛrɛnkɛrɛnnen kà Bὲn dɔnniya dɔ lasedaɲɛw 

ma. Daɲɛsangalan ye daɲɛsɛrɛ dɔ labὲnnen ye kan dɔ la k’u kùnɲɔgɔnmadaɲɛw Di u ɲɛ fɛ ‘kan 

wɛrɛ la (Boutin-Quesnel 1978, ɲ. 57). Nìn yɔrɔ la sɛbɛn in ‘kɔnɔ, daɲɛsangalan dɔ labὲnnen 

Filɛ bamanankan-français- bamanankan na dodaɲɛw kan da Sera minnu ma tìle n’a màntonw 

ɲɛfɔli ‘kɔnɔ kà Nà. 

 

Bamanankan-français 

Bamanankan Français 
bàngudɔn   physique 
bàrisogo   structure 
bìsigikan hypothèse 
bosoli   argumentation 
bɔ̀gɔ   matière 
bɔ̀gɔkurumanton   planète tellurique 
bù   manteau 
cɛcijala   équateur 
dalikolo   univers 

daɲɛbugunnatigɛlan   répertoire 
lexicographique 

daɲɛ jànya   brièveté 
daɲɛsangalan  lexique 
dɛsɛko   moins tel degré 
dodaɲɛmaralan  fichier 

terminologique 
dodaɲɛɲɛfɔlan  vocabulaire 
dònta   entrée 
dòolo   étoile 

dùgubaga   magma 
dùgukolo   terre 
bìlenkolo   mars 
dùgukolofɔɔnɔ   volcan 
dùgukoloyɛrɛyɛrɛ   séisme 
dùguyibayiba   mouvement 

sismique 
fὲla   proposition 
fɛ̀ladikanw   données recueillies 
fìri   couche 
forokofiɲɛ   atmosphère 
fɔ̀lɔkɔ   gaz 
fɔ̀lɔkɔmanton   planète gazeuse 
fùntenihakɛ   température 
jaasilen   moins tel degré 
jannafilɛlan   lunette 

astronomique 
jὲnɛkolo   pluton 
jifolon   canyon 
jikuru   glace 
jikurumanton   planète glacée 
jikuruntola   saturne 
Jikurukolo   uranus 
jikurubara   neptune 
jilan   hydrogène 
kàbasulan   méthane 
kàtalan   potassium 
kèlekuli   nutation 
kolo   noyau 
kòorikɔnɔ   diamètre 
kɔ̀gɔlan   chlorure de sodium 
kɔnɔnamanton   planète interne 
kùndunin   planète naine 
kùntaala   durée 
kùnɲɔgɔnma   appariement, 

équivalent 
lagamukan   commentaire 
laminini   révolution 
lamininkɔn   anneau 
làɲini objectif 
màjamuni antonomase 
mànfɛn   élément constitutif 
mànton   satellite 
màra   fiche 
mìnɛbolo méthodologie 
munu-mununi   rotation 
ninan   oxygène 
ntòlaba   jupiter 
ɲɔnsina   azote 
ŋɔ̀mɔ   croute 
sankùru météore 
sankurunin   météorite 
sanmɔɔnɔ   comète 
sannadɔnna   astronome 
sannafɛn   astre 
sannakolo   planète 
sanwàlon astéroïde 

selekenaani 
sannadɔn tɔn  

 union astronomique 
internationale 

sɛmɛnanɲaga   ammoniac 
sìgidoolo   venus 
sìginiladege   translittération 
sìsan   gaz carbonique 
sogolofanw   analyse des 

formants 
sogolofɛɛrɛ   procédé de 

formation 
sògo   masse 
sɔsɔlenya   densité 
taasira   orbite 
tìlelan   hélium 
tirilan   gaz carbonique 
tòlifɔlɔkɔ   méthane 
tɔgɔ   dénomination 
tɔgɔdalan   descripteur 
walawalalan   relevé contextuel 
welennin   mercure 
yankan   volume 

 

Français-bamanankan 

Frànçais Bamanankan 
 ammoniac sɛmɛnanɲaga  
 analyse des 
formants 

sogolofanw  

 anneau lamininkɔn  
 antonomase màjamuni 
 équivalent kùnɲɔgɔnma  
 argumentation bosoli  
 astéroïde sanwàlon 
 astre sannafɛn  
 astronome sannadɔnna  
 atmosphère forokofiɲɛ  
 azote ɲɔnsina  
 brièveté daɲɛ jànya  
 canyon jifolon  
 chlorure de sodium kɔ̀gɔlan  
 comète sanmɔɔnɔ  
 commentaire lagamukan  
 couche fìri  
 croute ŋɔ̀mɔ  
 dénomination tɔgɔ  
 densité sɔsɔlenya  
 descripteur tɔgɔdalan  
 diamètre kòorikɔnɔ  
 données recueillies fɛ̀ladikanw  
 durée kùntaala  
 élément constitutif mànfɛn  
 entrée dònta  
 équateur cɛcijala  
 étoile dòolo  
 fiche màra  
 fichier 
terminologique 

dodaɲɛmaralan 

 gaz fɔ̀lɔkɔ  
 gaz carbonique sìsan  
 gaz carbonique tirilan  
 glace jikuru  
 hélium tìlelan  
 hydrogène jilan  
 hypothèse bìsigikan 
 jupiter ntòlaba  
 lexique daɲɛsangalan 
 lunette 
astronomique 

jannafilɛlan  

 magma dùgubaga  
 manteau bù  
 mars bìlenkolo  
 masse sògo  
 matière bɔ̀gɔ  
 mercure welennin  
 météore sankùru 
 météorite sankùrunin  
 méthane kàbasulan, tòlifɔlɔkɔ  
 méthodologie mìnɛbolo 
 moin tel degré jaasilen  
 moins tel degré dɛsɛko  
 mouvement 
sismique 

dùguyibayiba  

 neptune jikurubara  
 noyau kolo  
 nutation kèlekuli  
 objectif làɲini 
 orbite taasira  
 oxigène ninan  
 physique bàngudɔn  
 planète sannakolo  
 planète gazeuse fɔ̀lɔkɔmanton  
 planète glacée jikurumanton  
 planète interne kɔnɔnamanton  
 planète naine kùndunin  
 planète tellurique bɔ̀gɔkurumanton  
 pluton jὲnɛkolo  
 potassium kàtalan  
 procédé de 
formation 

sogolofɛɛrɛ  

 proposition fὲla  
 relevé contextuel walawalalan  
 répertoire 
lexicographique 

daɲɛbugunnatigɛlan  

 révolution laminini  
 rotation munu-mununi  
 satellite mànton  
 saturne jikuruntola  
 séisme dùgukoloyɛrɛyɛrɛ  
 structure bàrisogo  
 température fùntenihakɛ  
 terre dùgukolo  
 translittération sìginiladege  
 union astronomique 
internationale 

selekenaani 
sannadɔn tɔn  

 univers dalikolo  

 uranus Jikurukolo  
 venus sìgidoolo  
 vocabulaire dodaɲɛɲɛfɔlan 
 volcan dùgukolofɔɔnɔ  
 volume yankan  

Kùncɛkan 

Walasa ka fàsiri in Labὲn, an ye làɲini dɔ de Kɛ. O làɲini Kɛra ko kà tìle n’a màntonw 

kàlansen labὲn bamanankan na, walasa k’a Lase kàlandenw ma. O làɲini sàbatili ‘kan ma, an 

Ko fo an ka Tὲmɛ ni tɔgɔ dali ye ‘miiriya tɔgɔntanw na bàngudɔn siratigɛ la. An ye bìsigikan 

dɔw ɲɛnabɔli Bìla ‘sèn kan dodaɲɛw sɔ̀rɔcogo kan. Kà Fàra o kan, an ye mìnɛbolo dɔ Bìla ‘sèn 

kan fàamuya dàlilumaw ɲinicogo kan mànton kelen-kelen kan.  

O fὲɛrɛ tìgɛlen bɛɛ Nàna Poyi jaabi minnu sɔ̀rɔli la olu b’a Jìra ko làɲiniw Sàbatira. A fɔlɔ, 

làɲini min tùn Kɛra ɲinini daminɛ na o Bɔra a sira fɛ bàri tìle mànton bɛɛ kùnkanfaamuya 

dàlilumaw Sɔ̀rɔla minnu bɛ ‘kàlanden Lafàamuya màntonko kan. Fɛn min Ye màntonw hakɛko 

ye tìle da fɛ, u cookoyɔrɔko u yὲrɛdanma ni tìle fana ‘cɛ, u ni ɲɔgɔn cɛ jànya an’u ni tìle cɛ 

jànya kiimɛw, u bàrisogoko kisaw, u bɔnnɔnako n’u làmagaliko, ani u kànfunteniko jàtew ye, 

da Sera o bɛɛ nàfamayɔrɔ ma fàsiri fànba fɔlɔ ‘kɔnɔ. A filanan, kà tɛrɛmɛniw To ‘sèn na, ‘miiriya 

tɔgɔntanw dodaɲɛw ɲinini fana Tora ‘sèn na.  Fàsiri ‘fànba filanan Bòlila o daɲɛw 

bugunnatigɛw dili kan cogo 3 la : mànton 9 dodaɲɛw bugunnatigɛ dili dodaɲɛmaraw ‘kɔnɔ, u 

dodaɲɛw bugunnatigɛ dili dodaɲɛɲɛfɔlan ‘kɔnɔ ani bàngudɔn ‘dodaɲɛ kɛlenw daɲɛsangalan dili 

bamanankan-français-bamanankan na. 

Bìsigikan minnu sira Bɔra tɔgɔw dali la ‘miiriya tɔgɔntanw na bamanankan na, olu 

Sɛmɛntiyara bàri ‘mànton tɔgɔmaw tɔgɔ Tor’u nɔ̀ na (sìgidoolo). Dùgukolo daɲɛ labɛncogo 

Ladègera fo an ye ‘mànton 4 bɛɛ tɔgɔ Sɔ̀rɔ n’o tɔgɔdafɛɛrɛ ye : Bìlenkolo, Jikurukolo, 

Jikurubara, Jὲnɛkolo. Kà Fàra o kan, dodaɲɛko mìnɛ kɛli tàbiya ma (M. Diki-Kidiri 2008), o 

fana ye ɲɛ Sɔ̀rɔ tɔgɔ dali la ‘miiriya wɛrɛw la : Ntòlaba, Jὲnɛkolo, dùgukolofɔɔnɔ, dalikolo, 

cɛcijala. 

‘Kumakuncɛ la, tìle n’a màntonw kisa bosolen Filɛ nìn ye kà Bìla a màgotigiw ‘ɲɛ 

bamanankan na. Kàlansenw bòlili u kan kàlansow ‘kɔnɔ, dɔnniya fòrobayaliw kɛli u kan ani 

gafew bɔli a dɔnniyaw kan o bɛɛ fòro bìnnen Filɛ. O la, a bɛ Fɔ ko tìle mànton 9 sɛrɛ n’u tɔgɔw 

Filɛ bamanankan na : Welennin, sìgidoolo, Dùgukolo, Bìlenkolo, Ntòlaba, Jikuruntola, 

Jikurukolo, Jikurubara ani Jὲnɛkolo. 

